
КАВКАЗТАҒЫ ПЛЕННИК

1.

Хаӌац-да Кавказта nip пиг офицер полыи служить пол- 
тыр. Аны Жилин тіп адаӌаң полтырлар.

Пірсінде ол ибінең письмо алтыр. Ол иисьмода кирі 
іӌезі піди пастыр: „М ин уғаа тың кирібістім, палам, тоозы- 
лар алнында хайран оолаамнаң тоғазып аларға итчем. Кил- 
дек ибіңзер, мағаа тоғазып ал, чыып сал мипі, анаң, худай- 
наң, пазох службаңа айланарзың. Мында мин сағаа хыс таа 
таап салғам: хыйға даа, сіліг дее, харахха даа чылығ. Кӧц- 
ніңе кірзе, арса, алыс таа саларзар, анда саңай даа мында 
хоных хон саларцыхсың".

Жилин сағысха тӱзібіскен-. „Сынап таа инейек хомай 
полыбысты, паза гоғазарға даа килізер бе ни. Пар килерге 
кирек: че сынап ол хыс кӧңніме кірзе, аны ал таа салам“ .

Анаң ол, полковниксер парып, отпуск алыгі алған, ар- 
ғыстарынаң анымӌохтас салған, позының солдаттарына тӧрт 

• кӧнек араға сыйлабызып, чолға тирін сыххан.
Ол туста Кавказта чаа полған. Аар-пеер чӧрӌее чох 

полған. Пірее орыс к із і крепостьтаң сала даа ыраза, та- 
тарлар аны ӧдір салӌаннар, алай ба ыраххы тағлар аразын- 
зар, иблерінзер апарыбысчаңнар. Аннаңар анда неделяда ік і 
хати крепостьтаң крепостьсар хадарчы солдаттар чӧрӌең- 
нер. Алнында, соонда солдаттар парчатчаңнар, ортызында, 
тізен, чорых париған чон парӌан.

Ізіг чайғы полған. Таң атарынаң крепость тастында обоз- 
тар чыылыс парғаннар, анац солдаттар килгенде, пар сых- 
ханнар. Жилин чалаң полған, ниме таарлаан хацаазы обоз- 

• та парчатхан.
Чибіргі гіис пирста парарға кирек. Обоз айныда пар 

полбинчатхан: алай ба солдаттар нимее-де турыбысчалар, 
алай ба пірее хаңааның терпегі суурын парча, алай ба пі- 
реезінің ады турыбысча, пасхалары оларны сагып, тохта- 
боғысчалар.

Чарым кӱн иртіп парған, че обоз чарым чол ла то- 
бырған. Тозын, ізіг, кӱн харағы хайдар-хайдар ізітче, кӧмес 
тынанып алӌаң даа чир чоғыл. Хуруғ чазы ла: пір ағас таа, 
пір сырыгі таа кӧрінминче.

Жилин пурун парыбысхан полған, анаң, обозтың чағ- 
дирын сағыгі, тохтабысхан. Истіп турза, обозта пырғы тап- 
сапча —пазох турыбыстылар. Жилин сағын салған: „Че чал- 
ғызан, солдаттар чох парыбыссам чи, хайди полар? Адым 
чахсы, сынап татарларға урун парзам, ӱкӱс салам. Алай 
парбим ма?“ ...

Іди ік і сағыстанып, пазох тохтабысхан. Андада ағаа 
пазох пір офицер, Костылин, чидіп алған: Костылин мыл- 
тыхтығ полған. Ол піди теен:

— Солдаттар даа чох параң, Жилин. Паза сыдаӌаам 
чоғыл, азыранарым килче, ізіге пыс парим. Кӧр, кӧгенегім 
прай ӧл.—Костылин иттіг, чоон кіз і полған. Хара тирі ах

тур, прай хып-хызыл пол партыр. Тӱрче сағынып алып, 
Жилин сурған:

— Мылтығың чи ухталған ма?
— Ухталған.
— Андағ полза, параң. Чоохтас салаң—чарылбасха.
Анаң пар сыхханнар. Чоох-чаахнаң чазыӌа парып одыр-

чалар, ибіре харағлирын уңдубинохчалар, Чазы чирде ибіре 
ырах кӧрінче, ноза.

Чазы тоозыларынаң, чѳл ікі тағ аразына кірғен. Жилин 
теен:

— Пурнада тағ ӱстӱне сығып, ибіре кӧрініп аларға ки- 
рек. Мында хорғыстығ, тағ аразынаң сығара хонғаннарын 
даа кӧрбин халарзың.

Че Костылин тіпче:
— Нимені кӧрчең? Параң.
Жилин аны испеен.
— Чох,— тіпче,— син мында сағы.мин кӧр килим. Анаң 

сол саринда турған тағларзар чӱгӱрткен. Жилиннің ады 
манат ат полған, тағ чоғар, ханаттығ ла чіли, сығара хон-

. ған. Сығара ла хонза, халах, ырах ниместе мына чалаң 
татарлар турлар. Отысча кізі. Аны ла кӧріп, адын нандыра 
айландырған; татарлар аны кӧрібӧк салғаннар, сӱріс сых­
ханнар, постары, тізен, мылтыхтарын суура тартхлапчалар. 
Жилин, тағ индіре ӱкӱс салып, Костылинге хысхырча:

— Мылтығың суур!—позы адынаңар піди сағынча: 
„Иркечеем, осхырдах мині, сӱрнікпе ле: сӱрнік парзан, ос 
полбаспын. Мылтыхха ла чидіп алим, анда мині тут пол- 
бастар“ .

Костылин, тізен, татарларны ла кӧр салып, арғызын 
даа сағыбин, крепостьсар алдыра чӱгӱрт сыххан. Адын хам- 
ӌызынаң пірде пір саринаң хамӌылап ла тур. 1 озын ара- 
зында адынын пулғапчатхан хузурии ла кӧрін париған.

Жилин кӧрче—кирек хомай. Мылтых парыбысты, чал- 
ғыс хылыснаң на ниме ит полбассың. Аннаңар нандыра 
тартхан, солдаттарзар чидіп аларға сағынған. Кӧрзе ле—-

♦

алтыӌа кіз і ағаа чол тоғыр чӱгӱртіп одырлар. Жилиннің 
ады чахсы, че оларның аттары анинаңох артыхтар, ағаа 
хоза чол тоғыр килилер. Нандыра айланарға тіп, тінін тар- 
тыпча, че адын тут полбиныбысхан, ады татарларзар алдыра 
чӱгӱрче. Кӧрче—пора аттығ, хызыл сағаллығ татарин чағдап 
одыр. Хысхырча, тістерін ырсайтыбыстыр, мылтығы тимде.

„Че,—сағынча Ж илин,— пілчем мин сірерні, айналарны: 
тір іге хаап алзалар, тирең орам чирде одыртып саларлар, 
хамчынан соғарлар. Мин тіріге туттырбаспын“ ...

Че Жилин, сынынаң к іч іг дее полза, сыырах кіз і пол- 
тан. Хылызын суура тартып, адын хызыл татаринге удур 
тудып, сагынча: „Алай ба адымнан типсет салам, алай ба 
хылыснаң ӧдір салам“ .

Че Жилин ағаа чит полбин халған—кистінен аны мыл- 
тыхнаң атханнар, ухтар адына тееп парғаннар. Чӱгӱр па- 
риған ады аңдарыл парған. Жилин ағаа азағын тӧзендір 
салған.

Ол тура хонарға иткен, че маңнанмин халған, ік і та­
тарин аны пазып алып, холларын кистіне толғааннар. Кӱс- 
теніп, тура хонған, ол ік і к із ін і аңдара тастабысхан. Ол 
туста аттарынаң пазох ӱс кіз і, тӱзе сегірігі, аны мылтых- 
тарының сабынаң пазынан саагі сыхханнар. Жилиннің хара- 
ғы оды узыбызып, ол пазох аңдарыл парған. Татарлар аны 
хаап алғаннар, изерлерінең ік інӌ і холлағларын суурып алып, 
аның холларын, кистінзер толғи тартып, тоңни палғагі сал- 
ғаннар, анаң атха алтандырарға сӧӧртееннер. Пӧрігі хайда- 
да тӱс партыр, сапогтарын суурыи алғаннар, прай ніндіп, 
ахчазын, часызын пылап алғаннар, кӧгенегін прай чыртып 
салғаннар. Жилин адын кӧрзе, ол, парасхан, хайди аңда- 
рылғанынаң ідӧк чатча, азахтарынаң на сабынча, че азахта- 
ры чирге теңминче; пазында тизік, ол тизіктең хара хан 
сірлеп ахча, ибіре чир прай хан пол партыр.

Татарларның пірсі, андар пастыр парып, изерін алған, 
ат азаанаң на сабынча; анад ол, кинжалын сығарыгі, аттыц 
тамағын кизібіскен.
6

Анаң хызыл сағаллығ татарин адына алтанып алған, 
пасхалары, тізен, Жилинні ағаа усхастырып, аңдарыл пар- 
базын тіп, аны хааснаң татариннің хурына палғап салған- 
нар. Аның сооиаң тағларзар алдыра чол тутханнар.

Жилин, татариннің кистінде одырып, аның чабал чыс- 
тыг сыртынзар сырайынаң чачылып ала, илеңнеп парыгі 
одырған. Татариннің чалбах чарнынаң, чоон мойнынаң хыр- 
ған ніткезінең пасха nip дее ниме кӧрінмеен. Жилиннің па­
зы чара сабылып, харахтарына туу хан ах парған. Ол оң- 
дайли, истіг иде одырып таа полбинча, харағына ахчатхан 
ханын чыс таа полбинча. Холлары, толғалып, кистінде пал- 
ғал парғаннар.

!ди олар тағ чоғар ӱр парғаннар, хайдағ-да суғ кис- 
кеннер, анаң ӧзенӌе парчатхан чолча парғаннар.

Аны хайдар апарчагханнарын Жилин кӧріп аларға ит- 
кен, че харахтарын туу хан хатып парған, аар-пеер хыл- 
чаңнап таа алӌаң оңдай чох полған. Пӱрӱнкі полыбысхан; 
пазох пір суғны кискеннер, анаң хайдағ-да хаялығ тағ чо- 
ғар парғаннар, тӱдӱн чызы чыстанған, адайлар ӱргені истіл- 
ген. Тӱрче поларынаң аулға1 читкеннер. Татарлар, аттары- 
наң тӱзіп, парыбысханнар. Сах андох олғаннар чыылыс 
килгеннер. Жилинні ибіре турғлап алып, сырласчалар, ӧрін- 
челер, аны тастарнаң миргелееннер.

Пір татарин, палаларны хыя сӱрглебізіп, Жилинні ат- 
таң тӱзіріп, сӱмекчінні хығырған. Сӱмекчін— чалбах сырай- 
лығ, чалғыс кӧгенектіг ле ногаец2 кіз і полған. Кӧгенегі прай 
чыртых, кӧксі чалаас. Татарин ағаа ниме-де чахаан. Сӱмек- 
чін колодка ағылған. Ол тимір кольцолар кизірткен ік і ағас 
чурка полған. Кольцоның пірсі замоктығ.

Жилиннің холын систібіскеннер, азахтарына колодка 
кизіртіп салып, серейзер апарыгі, аны андар кире сазыбыс- 
ханнар. Анац серей ізиин чаап, пиктегі салғаннар. Жилин 
тизек ӱстӱне аңдарыл парған. Илееде чадып, харасхыда хар- 
баңнанып, нымзах арах чир таагі алыгі, ипти чат салған.

1 Аул -  татарларның аалы.
2 Ногаец—Дагестандз, таглығ чирде, чуртапчатхан кізі.

II.

Ол хараағызын Жилин nip дее узубаан. Хараалар хыс 
ха полған. Ӱр ниместең тан чарып пастабысхан. Жилин 
кӧрзе—nip тизік ӧтіре чарых кӧрінче. Турып, ол тизікті 
улуғ иде хазып алыгі, тасхар пахлаан.

Кӧрче—тағ индіре чол парча, сол саринда татарлар- 
ның саклязы1 турча, аның хыринда ік і ағас ӧс партыр. Сак- 
ляның иркін алнында хара адай чадыр, паза ікі палалығ ӧс- 
к і чӧр. Ӧскі палалары хузурухтарынан на пулғапчалар 
Аннаңар кӧрзе—тағ чоғар халбах, хоостығ кӧгенектіг, узун 
станнығ, сапогтығ чиит татарка килир. Ол кафтаннаң чап- 
хан пазында суғлығ улуғ кувшин ағылып одырған. Ағаа 
хоза чалғыс кӧгенектіг ле, тас пастығ оолағасты чидініп 
алтыр. Анаң ол ипчі, суғлығ кувшинін тудынып, саклязар

1 Сакля—Кавказта чуртаан чоннын иблері.



кір  парған, сах-олох саклядаң киӌеегі хызыл сағаллығ та­
тарин сых килген. Ол торғы бешметтіг1, чалаас азахха кис 
салған ӧдіктіг полған. Хурында—кӱмӱснең хоостаан кин­
жал. Пазына хой теерізінең тіккен хара папаха сиртейте 
кис салтыр. Із ік алнында турып алый, киріліп ала, хызыл 
сағалын сыйбап тур. Анча-мынӌа турып алып, сӱмекчініне 
ниме-де чахып салып, хайдар-да парыбысхан.

Анан ік і чалан пала аттарын суғарарға парғаннар. Ат- 
тарының ахсылары ӧл. Олар иртіп парганда, ибдең тас пас- 
тык оол палалар сығара хонғаннар, прайзы чалғыс кӧге- 
нектіглер ле, станы чохтар, чыылызып алып, серей хырииа 
киліп, сырып таап алып, аны тизіксер суғып, пулғастыр 
сыхханнар. Жилин оларны хуйдырыбысхан—анаң на олар, 
сырлазып ала, ӱкӱс салғаннар, тізектері ле хазаңнас парир.

Жилин, тізең, уғаа сухсапчатхан, тамағы прай хуруп 
парған. „Пірее дее кіз і килерчік“ тіп сағын турған. Иссе— 
кем-де серей ізиин асча. Ол хызыл сағаллығ татарин 
полтыр. Анынан хада пір к іч іғ сыннығ хара татарин кил­
ген. Анзының хара харахтары іди ле чылтырасчалар, саға- 
лычағы узун нимес, таралған, кӧгліг сырайлығ, позы хат- 
хырлача. Хара татарин арғызынаң артығох чазан салтыр: 
кӧк торғы бешметтіг, хурындағы кинжалы улуғ, кӱмӱс; ӧдіғі 
хызыл сафьян туупнаң тігілтір, кӱмӱс чіптернең хоостал- 
тыр. Ол чуғачах ӧдігіне хати пазох ӧдік кис салтыр. Ах 
хурусхадаң тігілген пӧрігі сілігӧк полған.

Хызыл татарин кірерінең, хырызынған на чіли, ниме-де 
кібіреніп, столбаа сіреніп турыбысхан, Жилинзер пӱӱр ле 
чіли кӧр тур. Харазы, тізен,— чапчаң, кӧгліг к із і,— азахта- 
ры пружиналығ ла осхас, кірбинең, Жилинзер пастыр ки ­
ліп, аның алнында чочая одырып алып, позының тілінең ни- 
ме-де табырах-табырах чоохтанған, харахтарын сығынып 
тілін тычлатхан. Ол арада чоохтан салча:

— Хорошо, урус! Корошо урус!

1 Бешмет—тастына кисчен кип.

Жилин nip ниме пілбеді. Анаң тіпче:
— Сухсапчам, суғ пиріңердек. *
Харазы хатхырча.
— Корошо, урус,— анаң пазох позының тілінең ниме- 

де тіпче.
Жилин ирнілерінең, холларынаң суғ пиріңер тіп кӧзіг- 

че. Хара татарин оңар салған, уламох тың хатхырыбысхан, 
анан, ізіктең пахлап, кемні-де хығырған:

— Дина!
Он ӱсче частығ ніскеӌек хызыӌах чӱгӱр килгеН. Ома- 

зынаң хара татаринге тӧӧй. Аның хызыӌаа полтыр. Харах- 
тары андағох хара, сырайы андағох абахай. Аллығ ніңніг 
узун кӧк кӧгенектіг. Кӧгенегінің кӧксінзеркізі, идегі, ніңнері 
хызыл иснең хоосталтыр. Узун станнығ. Азахтарына чуға- 
ӌах ӧдігестер кизіп, оларына хадылли пӧзік тахалығ пасха 
ӧдік кис салтыр. Мойнында чіпке чізілген кӱмӱс маниттер. 
Чылаңмастығ узун хара киӌегеліг. Киӌеғезіне чалбах лента 
ӱр салтыр, ол лентаа кӱмӱс маниттерӧк т ік  салтыр.

Пабазы аны хайдар-да ысхан. Чӱгӱрібізіп, тӱрче пола- 
рынаң суғлығ тінте ырағаӌах ағыл килген. Аны Жилинге 
пиріп, оортах арах чочая одырып алып, аның хайди суғны 
ісчеткенін чапсып кӧріп одырған.

Жилин, суун ізіп алып, ырағаӌахты нандыра пирген. 
Хызыӌах, сас ла киик чіли, хыя сегірген. Пабазына даа 
кӱлкістіг пілдір парған. Анаң пабазы аны пазох хайдар-да 
ысхан. Ол, ырағаны алып алып, чӱгӱрібіскен. Анаң іпек ал 
килген, пазох алнында одырып алып, аның хайди азыран- 
чатханын кӧрген.

Татарлар иарыбысханнар. Сығып, серей ізиин пазох 
пиктеп салғаннар. Тӱрче поларынаң ногаец сӱмекчі киліп, 
Жилинні хығырған:

— Паран, хозяин, парац!
Орыс тілін пілбинӧкче. Че хайдар-да хығырчатханын 

Жилин оңарған.
Жилин ахсап ала парча. Азахтарындағы колодка истіг 

нимес, аар, пасчаа даа чоғыл, азахтарын хыя ла толғапча. 
Хайди полза, серейдең сыхты. Кӧрзе— улуғ нимес аул, онӌа 
ла тӱнӱк полар, аул ортызында мечеть1 турча. Пір тура- 
НЫҢ хыринда изерлеен ӱс ат тур. Оларны тіннерінең олған- 
нар тут турлар. Ол турадан хара татарин, сығара хонып, 
холынаң пулғап, Жилинні хығырча. Позы хатхырлача, по- 
зынын тілінен ниме-де чоохтанча. Анаң пазох тураа кире 
хонған. Жилин андарох кірді. Тура істі чахсы. Стенелері 
тойнаң чып-чылбыраң иде сӱртклелтір. Алнындағы стене 
хазында чохыр пудускалар ӱӱл партыр, пасха стенелерде 
чахсы кибістер хызылған; кибістер ӱстӱнде прай кӱмӱснең 
чазалған мылтыхтар, пистолеттер, хыстар хызыл партыр. 
Ізіктең сол саринзар кічиӌек чабызах пеезіӌек. Полы чир, 
че ап-арығ. Полға киистер тӧзелтір, киистер ӱстӱнде ки ­
бістер, че кибістер ӱстӱнде нымзах пудускалар. Ол кибіс- 
терде пір ле башмактығ хара, хызыл татариннер, паза олар- 
даң пасха ӱс аалчы кіз і одырғаннар. Полғанының на кис 
тінде нымзах пудускалар салылтыр, алныларында, тізең, тоғ- 
лах чардыӌахта проса унынаң иткен плинелер, хаяхтығ 
аяғастар паза пиволығ ырағачахтар. Плинелерні холнаң алып 
чіпчелер, холлары прай хаях пол партыр

Жилин кірерінең, хара татарин тура хоған, аны ки- 
бістең оортах, чир полға одыртырған; позы, пазох кибіс 
ӱстӱне одырып алып, аалчыларын плиненең, бузанаң сый- 
лапча. Ногаец, Жилинні кӧзіткен орынға одыртып салып, 
позы, тастындағы башмагын суурып, аны иркін алнында 
турғыс салып, ээлеріне чағын арах иде киис ӱстӱне одыр 
салған. Іди оларның азыранчатханнарын кӧріп, сілегейлерін 
не азырып одырған.

Татарлар азыранып алғаннарында, татарка, киліп, хаях- 
ты, плинелерні апар салып, арығ таз, суғлығ ыраға ағыл 
ған. Татарлар, холларын чууп алып, анаң, тістенекти турып, 
аяларын пірге тудынып, аар-пеер ӱрглеп ала молитвалар хы-

1 Мечеть—мусульманнарнын, татарларныц тигірнбі.

ғырғаннар. Аның соонаң, орыннарына одыр салыгі, ниме-де 
чоохтасханнар. Анац аалӌыларның пірсі Жилиннең орыстап 
чоохтас сыххан.

— Сині,— тіпче,— Кази-Мугамет тудып алған, — позы хы- 
зыл татаринге кӧзітче,— анаң сині Абдул-Муратха пир сал- 
ған,— хара татаринге кӧзітче. —Амды синің ээзіи Абдул-

• Мурат.
Жилин тапсабин одырған. Абдул-Мурат, Жилинзер кӧ- 

зідіп, ниме-де чоохтап сыххан, позы хатхырып,‘ аиаң тіп 
салча:

— Солдат, урус, корошо, урус.
Тілбесчі тіпче:
— Ол сині ибінзер письмо пассын тіпче, сині толып 

аларға ахча ыссыннар тіпче. Ахча ыссаларох, ол сині ибіпе 
позыдар.

Жилин, сағынып алып, сурча:
— Толынып аларға ахча кӧп кирек пе?
Татарлар чоохтазып алғаннар, анаң тілбесчі иандырча:
— Ӱс муң манит.
—  Чох,—тидір Ж илин,—анӌа ахчаны мин тӧлеп пол- 

баспын.
Абдул тура хонған, холларынаң пулғап, Жилииге ни­

ме-де чоохтапча.
Тілбесчі тілбестепче:
— Син чи нинӌе пирерзің?
Жилин, сағынып, тіпче.
— Пис чӱс манит.-
Анаң на татарлар прайзы суулас сыхханнар. Абдул 

хьізыл татаринге хысхыр сыххан, ахсынаң сілегейлері пы- 
тыраанӌа хысхырған.

Хызыл татарин, тізең, хараан на нууп, тілінентачылат салча.
Суулирын тохтатханнарында, тілбесчі пазох чоохтапча:
— Абдулға пис чӱс манит асхынах. Ол позы даа синің 

ӱчӱн ік і чӱс манит тӧлеп салған. Агаа Кази-Мугаметтің пир- 
ӌее полған. Ол сині алымы ӱчӱн алып алган. Аннанар сині

ӱс муңнаң ниик позытпас. Анӌа кілеп паспазаң, сцні тирең 
орамға одыртып, сох турарлар.

„Э к,— сағынча Жнлин,—олардаң хорыхса, уламох хомай 
полар“ .

Тура хонып тіпче:
— Син ағаа, адайға, сӧлеп пир, сынап мині хорғыдарға 

итсе, пір дее ахча пирбеспін, письмо даа паспаспын. Мин 
сірердең, адайлардаң, хорыхгіаӌаңмын, че ам даа хорых- 
пинчам.

Тілбесчі тілбестеп пирғенде, пазох прайзы суулас сых- 
ханнар.

Илееде чоохтасханыар, анаң хара татарин, тура хонып, 
Жилинзер гіастыр килғең.

— Урус,—тіпче,—джиғит! Джигит, урус!
Джигит оларның тілінең „кӱ л ӱ к “ теені полча. Позы 

пазох хатхырча; тілбесчіге пазох ниме-де тіді, анзы тіл- 
бестеен:

— Пір мун манит пир.
Жилин тӱзірбинче:
— Ппс чӱс маниттең артых пирбеспін. Че ӧдір салзаң- 

ар—пір дее манит албассар.
Татарлар пазох чоохтазыи алғаннар, сӱмекчінні хайдар- 

да ызыбысханнар, постары пірде Жилинзер, пірде ізіксер 
харағлап салчаларі Сӱмекчін айлан килғен, че аыың соонан 
хайдағ-да пӧзік, чоон, чалаазах, прай чыртыл парған киптіғ 
кіз і кір килген; азахтары колодкалығох.

Жилин чочып таа парған —ол Костылин полтыр. Аны 
тудыбох алтырлар. Оларны хости одыртып салдылар; 
олар чоохтасчалар, татарлар, тізен, тапсаспин, кӧріп одыр- 
лар. Жилпи хайди туттыр салғанын чоохтап пирген. Кос­
тылин чоохтабох пирген. Татарлардаң тис париғанда, анын 
ады турыбыстыр, мылтығы, тізен, атпиныбыстыр, ол туста 
пу Абдул, аны чидіп, тудып алтыр.

Абдул, тура хонып, Костылинзер кӧзідіп, пазох ниме-де 
тіпче. Тілбесчі тілбестеп пирді. Олар амды пір кізін ің хо-

лындалар, ээзі кіз і ахчаны пурун пиргенін пурунох позыдар.
— Кӧр,— тіпче,— син тарынначазың, че синің арғызың

амыр кізі. Ол ибіне письмо пасхан, ағаа гіис муң манит 
ызарлар. Амды аны азырирын даа чахсы азырирлар, хыйых- 
табастар даа. ,

Жилин нандырча:
— Арғызым пассын даа. Ол пай даа к із і полар, че мин 

пай нимеспін.
— М ин,— тіпче,— нинӌе теем, паза хоспаспын. Хынзац- 

ар ӧдіріңер, анда пір дее ниме албассар, че пис чӱс ма- 
ниттен артых кілеп паспаспын.

Сым полған. Анаи Абдул тура хонған, абдыраӌах сы- 
ғар килген, аннаң перо, чачын, чернило сығарып, ол ни- 
мелерні Жилинге пиріп, аны иңнінең саап, кбзітче: „Пас. 
Пис чӱс манит кіле“ .

— Тохта,—тіпче Жилин тілбесчее,—син ағаа чоохтап 
пир, пісті ол чахсы азыразын, чахсы иде тонандыр салзын, 
пісті пірге тутсын, анда піске кӧгліг дее полар, колодкала- 
рыбысты суурыбох салзын.

Позы, ээзінзер кӧріп, хатхырча. Анзы хатхырыбохча. 
Тілбесчіні истіп алып, тіпче:

— Кип-азахтың чахсызын гіирем: черкеска, сапогтар 
пирем. Азырирын кнестерні чіли азырим. Че сынап гіірге 
чуртирға итселер, серейде чуртазыннар. Колодкаларын, ті- 
зен, суурарға чарабас— хачыбызарлар. Хараағызын суур ту- 
рарбыс.— Жилиннің хыринзар киліп, иңнін сыйбағлапча:

— Твоя корош, моя корош!
Жилин письмоны пазып, ол письмо ибіне читпезін тіп, 

адрезін саба пае салған. Позы сағынча: „Хайди даа мин 
мыннаң тизіб ізербін“ .

Жилиннең Костылинні серейзер апар салып, оларға ку ­
куруза сызыры, суғлығ ыраға, іпек, ік і иргі черкеска, ча- 
бал сапогтар ағыл пиргеннер. Ол сапогтарны ӧдірген сол- 
даттардаң суурып алған поларлар. Хараазына колодкаларын 
суурып, серей ізиин пиктеп салғаннар.
14



III.

Жилин арғызынац іди nip ай чуртааннар. Ээлері хат- 
хыр ла чӧрче. „Твоя, Иван, корош ,—Моя, Абдул, ко р о ш \ 
Азырирын хомай азыраӌаң— проса уннаң иткен кӧптіргес- 
тер ле пирӌең, пірееде чіг дее теста ағылдырӌаң.

Костылин ибінзер пазох письмо пасхан, ибінең ахча ла 
сағыпчатчаң. Кӱн-тооза серейде одырып, хаӌан письмо ки- 
лерін сағып, кӱннер ле санаӌаң; алай полбаза, узупчатчаң. 
Жилин, тізең, пілген: аның письмозы ибіне читпес, паза 
пазарға хынмаан.

„Ічем анӌа ахчаны хайдаң алар,— сағынча ол.—Ағаа 
позына даа ахчаны мин ысчаңмын. Сынап ол пис чӱс ма- 
нитті чыып сыхса, саңай nip ниме чох халар; худайнаң, 
мыннаң гіозым даа позып алам“ .

Позы туюхха тизерге тимненӌен, чолларны кӧрглечең, 
киліссе, сурағлап таа алчаң.

Аал арали сығырып ала пастыр чӧрӌен, алай ба, серей 
тастында одырьш алып, пірее ниме істен турӌаң—пірееде 
тойнаң кӧклӧлер итчең, пірееде сырыптарнаң корзинкачах- 
тар ӱрӌең. Жилин ус к із і полған.

Пірсінде ол манат кӧклӧ ит салған. Кӧклӧ пуруннығ, 
холлығ, азахтығ, татар кӧгенектіг полған. Ол кӧклӧні серей 
ӱстӱнде турғыс салған.

Татаркалар суға парчатханнар. Ээзінің хызыӌаа Дина, 
кӧклӧні кӧр салып, татаркаларны хығырған. Олар, кӧнекте- 
рін чирге турғысхлагі салып, кӧклӧні кӧріп, хатхырысчалар. 
Жилин, аны алып, оларға сунча. Ипчілер хатхырысчалар, 
че кӧклӧні аларға тідінминчелер. Анан Жилип, аны орнына 
турғыс салып, серейзер кіріп, аннаң пахлапча: ниме ле 
полар ни?

Дина, чӱгӱр киліп, аар-пеер хылчаңнап, кӧклӧні хаап 
алып, чӱгӱрібіскен.

Иртенінде кӧрзе, Дина, кӧклӧзінең тасхар сығып, иркін 
алнында тур. Кӧклӧзін хызыл иистернен чазап салтыр, амды 
аны, пала чіли абыдып, позының тілінен ағаа ниме-де ыр- 
лапча. Пір иней, сых киліп, Динаны кӧксеп, кӧклӧзін хаап 
алып, чирғе тали тастабысхан, позын хайдар-да ызыбысхан.

Жилин, уламох чахсы кӧклӧ идіп, Динаа пир салған. 
Пірсінде Дина, ырағазын ағылып, Жилиннін хыринда тур- 
ғыс салып, позы, ырах арах чочая одырып, ырағазар кӧзі- 
дігі хатхырча.

„Нимее ӧрінче полӌаң піди?“ — сағынча Жилин. Ыра- 
ғаны алып кӧрзе, анда сӱт полтыр. Ол сӱтті прай ізібіскен.

— Чахсы,—тіпче.
Дина уғаа тың ӧрінген!
— Чахсы, Иван, чахсы!—тура хонып, аяларын сабын- 

ча; анаң ырағазын хаба тартып, чӱгӱрібіскен.
Ол сыынан Дина туюххан ағаа кӱннің сан сӱт ағыл 

турӌаң. Пірееде туюххан хурутхан пызылах ағыл гшрӌең. 
Пірсінде иб ээзі хой соххан, ол кӱн Дина, нине чазырып, 
хой иді ағыл пирген. Тастап пиріп, чӱгӱрібісчең.

Пір хати хайдар-хайдар кӱгӱртт іг нанмыр чаған. Наң- 
мыр часч.а чаған. Ағын сууӌахтар тазыбысханнар. Прай ла 
чирде, тағ индіре кӱӱлеп, хазыр суғлар ах сыххан. Кӱғӱрт- . 
т іг нанмыр иртіп парған даа соонда, аал арали суучахтар

ахханнар. Жилин, ээзінен пычах кілеп алый, ағастаң сал 
чардыӌахтар, теерпегес киртіп алған; ол, теерпегестің ік і 
саринда кӧклӧлер идіп, турғыс салған.

Хызыӌахтар ағаа сӱбӱректер ағыл пиргеннер, ол кӧклӧ- 
лерін тондндыр салған: пірсі—ирен, ікінӌ ізі ипчі к із і; олар- 
ны пикти турғыс салып, теерпегесті ағын суға турғысхан. 
Теерпегес айлахтанча, кӧклӧлер, тізең, сегірісчелер.

Аны кӧрерғе аалдаң прай олғаннар, ипчілер чӱгӱріс 
килгеннер; иреннер килгенӧктер, олар, кӧріп, тіллерінең не 
тычлатчалар.

— Ай, урус! Ай, Иван!
Абдулның талалых орыс чазы пар полтыр. Жилинні 

хығырып алып, ол часты кӧзідіп, тілінең тычлатча. Жилин 
тіпче:

—  Хай, ондайлап пирим.
Часты алып, пычахнаң прай саяп салып, анаң чыып, 

ондайлан салған. Час манат чӧр сыххан.
Ээзі ӧрінгенінең ағаа позының иргі, чыртыл парған беш- 

медін сыйлап пирген. Хайди идер зе, Жилин алған: хараағы- 
зын чабынарға кирек полар.

Ол сыынаң Жилин ус к із і тіп сабға сыххан. Ағаа ырах- 
хы ааллардаң даа киліп пастааннар: хайзы мылтыхтың за- 
могын, хайзы пистоледін, піреезі чазын тыхтадарға ағыл- 
чаңнар. Ээзі ағаа аймах-пасха тиріглер ағыл пирген.

Пірсінде пір татарин ағырыбысхан. Жилинні хығырт- 
ханнар:

— Пар, имне.
Жилин 'хайди имнеӌеен дее пілбинче. Парып, ағырығ 

кіз ін і кӧрігі алып сағынча: „Арса, позы даа чазылғай". Анаң 
серейзер парып, суғ урып алып, андар хум салып, пулғас- 
тырыбысхан. Татарларның кӧзінӌе ол суға ниме-де сыбы- 
рап-сыбырап, аны ағырығ кізее ізірібіскен. Харын даа ағы- 
рығ татарин чазыл парған. Жилин ол тусха читіре оларның 
тілін онарып пастаан. Татарлар даа кӧбізін аны гіасхалаби- 2

нысханнар. Кирек полза, „Иван, Иван“ тіп хығырып алӌан- 
нар; че хайзылары ам даа аңа чіли, хыртаңнап кӧрчеңнер.

Хызыл татарин Жилинге тың хынмачаң. Аны кӧр сал- 
зох, сырайын чабал тудыбызып, хыя айланыбызар, алай ба 
хырыс салыбызар. Аннан пасха, анда пір апсах полі-ан. Ол 
пу аалдаң нимес, хайда-да тағ тӧзінде чуртаӌаң. Жилин аны 
мечетьсер худайға ла пазырарға килзе, кӧрӌең. Ол кіч іг 
сыннығ апсах полған. Пӧріғі ах ииснең1 ораалған. Сағалы 
хысхаӌах аппағас, сырайы, тізең, прай тырыс парған, кір- 
пис ле осхас хып-хызыл; пурны тиғілғеннің тумзуғы осхас, 
устығ, харахтары тарынӌах, тістері чоғыл, ік і азығ тізі ле 
халтыр. Таяғына пазынып парчатса, аң чіли, аар пеер ле 
хылчаңнап парадыр. Жилинні кӧр салзох, хырлап, хыя ай- 
ланыбысчаң.

Пірсінде Жилин, агісахтың хайда чуртапчатханын кӧ- 
рерге тіп, тағ индіре пЗрған. Іди чолца гіарчадып, кӧрзе— 
садыӌах, сидені тас, сиден озаринда чистек ағастары, хуруғ 
абрикостар паза чалбах хырлығ турачах тур. Чағын арах 
пае парып, кӧрзе— сызырнаң иткен аар уялары турлар, ибіре 
аарлар, кӱӱлезіп, учух чӧрлер. Аар уязының хыринда тісте- 
некти апсах тур, ниме-де итче. Жилин, чахсаан кӧріп алар- 
ға тіп, чоғар кӧдірілчеткенде, колодказы сығдыри тӱскен. 
Апсах, айлана тӱзіп, аахтап, пистоледін сығара тартпинан 
Жилинні атхан. Анзы тас сиден кистіне одырыбызарға сала 
ла маннан халған.

Анаң апсах Абдулға хоптанарға килғен. Ээзі, Жилинні 
хығырып алып, хатхырып ала сурча:

— Син ол апсахсар ниме кілеп парғазың?
— М ин,—нандырча Жилин, — чабал ниме итпеем. Аның 

хайди чуртапчатханын на кӧрерге иткем.
Ээзі апсахха ідӧк чоохтап пирғен. Анзы, тізең, тарын- 

ча, ік і тізін ырсайтып, ниме-де тіпче. Жилинні холынан 
тартхлапча. Ниме теенін Жилин прай піл полбаан, че апсах

1 Пӧрікті ах ииснец ораап салза, ол чалма тіп адалча.

орыстарны ӧдір саларға кирек тіпчеткеніы сизінген. Апсах 
хайнап-хайнап парыбысхан.

Жмлин ээзінең ол апсахтаңар сурағлаан. Ээзі піди 
чоохтаан:

— Ол улуғ кіз і! Чиит туста ол прайзынаң кӱлӱк джи­
гит полған, орыстарның тынын кӧп ӱскен. Пай полған. Ӱс 
ипчіліг, сигіс ооллығ полған. Прайзы пір аалда чуртаӌац- 
нар. Пірсінде орыс солдаттар киліп, аалны ӧртеп, читі оол- 
ғын ӧдір парғаннар. Тіріге пір ле оолгы халған. Анзы даа 
орыстарға сабылып, оларзар парыбысхан. Андада апсах по­
зы даа орыстарзар парған. Анда ол ӱс айӌа чуртап, оол- 
ғын таап алып ӧдір салған. Анаң хачыбысхан. Ӧл сыынаң 
паза ол чааласпаӌаң, Мекказар1 худайға пазырарға пар кил- 
ген. Аннаңар чалмалығ чӧрче. Меккада полған кіз і хаджи 
тіи адаладыр паза чалмалығ чӧредір. Орыстарға ол хына 
чоғыл. Ол спні ӧдір сал тіпче; мин сині хайди ӧдірем, синің 
ӱчӱн ахча тӧлеен ноом за; ағаа хоза, сағаа, Иван, хынчам;. 
ӧдірердеи полар, мин сині саңай даа мыннаң позытпасчых- 
пын. Че сӧс пир салғанда, позыдарбын. Позы хатхырча, 
орыстап чоохтанча:

— Твоя, Иван, корош, —моя, Абдул, корош!

1 Мекка—мусульманнарнын свящсннай городы.



IV.

Пазох nip ай иртіп нарды. Кӱнӧрткізін Жилин аул ара- 
зынӌа чӧрӌен, хараа полый, аул тымыл парза, серейінде 
чир хасчан. Чир тастығдаңар хазарға тың сидік полған. 
Хайди ла иолза, стене алтында кіз і сыырӌа тизік хазып ггл- 
ған. „Амды,—сағынча,— хай сарннзар парӌаан на піліп алза, 
манат поларӌых. Че татарлар сӱскеннер, чоохтабинчалар“ .

Пірсінде ээзі хайдар-да парыбысхан; Жилин обед соон- 
да аул тастындағы тағзар сых парып, аннаң чол кӧрглеп 
аларға иткен. Ээзі парар алнында, оолғына Жилинні кӧрерге, 
ырах позытпасха чаххаан. Аннанар ол пала Жилиннің аал 
тастынзар париғанын кӧр салып, аның соонаң чӱгӱріп, хыс- 
хырча:

— Парба андар! Пабам чаратпаан. Амох чон хығырам!
Жилин аны алдап сыххан.
— Мин ырах парбаспын,— тіпче,—тігіне т іғі тагзар ла 

пар килим, сірернің чонны имнеӌең от кілеп килем. Хынзан, 
параң хада мин колодкалығ хайдар чӱгӱрібізем. Таңда сағаа 
чааӌаах соғаннар ит пирем.

Паланы алдап алған, парирлар. Підп кӧрзең, таға читіре 
ырах нимес осхас, че колодкалығ андар парарға тын, сидік, 
парып-парып, чадап ла чидіп алған. Тынанарға одырып, 
ибіркі чирлерні кӧрглеен. Ӱстӱнзархы саринзар, серей кис- 
тінзер иде, ӧзен, ол ӧзенде табун чӧр, аннацар хайдағ-да 
аул кӧрінче. Ол аулның кистінде чікім тағ, ол тағның оза- 
ринда пазох тағлар кӧрінчелер. Тағлар аразында арығлар 
кӧрінчелер, аннаңар пӧзік тағлар ла уурлар. Иң пӧзік тағ- 
ларның тиғейлерінде хар, сахар ла чіли, ағарча. Кидер, іскер 
кӧргенде—гірай ла андағ пӧзік тағлар, оларның аразында 
анда-мында аулларның тӱдӱні кӧрінче. „Че,—сағынча,—ол 
нрай татарларның чирі“ . Анаң орыстар чуртаан чирзер ал- 
дыра кӧрче. Анда тағ алтында суғ ахча, ол чуртапчатхан 
аул тур, нбіре садыӌахтар. Суғ хазында кічиӌек кӧклӧлер 
ле осхас ипчілер одырлар, кип-азах чайчалар ба хайдағ. 
Аулның озаринда, чабыс арах чирде, тағ, аның озаринда 
паза ік і тағ кӧрінче. -Ол чабыс тағларда арығ ӧс партыр; 
ол ік і тағның аразында тӱс чир кӧрінче, ол тӱс чирде илее- 
де ырахта тӱдӱн кӧгерче. Жилин сағызына кирче, хаӌаң ол 
крепостьта чуртаанда кӱн хай саринаң сыхчаң, хай сарин­
зар кірӌен. Іди сағынза, крепость ол тӱс чирде поларға ки- 
рек. Хачарға итсе, ана ол ікі тағныц аразынӌа парарға кирек.

Кӱн кірібіскен. Тағ пастарындағы ах харлар аалай полғла- 
■бысханнар; хара тағларда уламох харасхы полыбысхан; 
ӧзеннерден тубан кӧдіріліп пастаан. Орыс крепость турған 
ӧзен кір париған кӱннің хараанда ӧрттегі ле чіли хызар тур. 
Жилин андар маңаттап кӧргенде, анда ниме-де трубадаң 
сыххан тӱдӱн чілп кӧрінген. Ана ол орыс крепость полар 
тіп сағынча.

Орай полыбысхан. Исселер— мулла хысхырча1. Мал ки- 
лир, інектер мӱӱресчелер. Оол пала нанаң тіп хығырлача; 
че Жилиннің мыннаң парары даа килбинче.

1 М у л л а  х ы с х ы р ч а—Иртен, чарым кӱнде, иирде мулла—мусульманнар- 
ныц абызы—хысхырып, прай мусульманнарны молитваа хығырча.

Ибге айландылар. „Че,— сағынча Жилин,—амды хай са- 
ринзар парарын пілчем“ . Ол олох хараазын тизібізерге 
иткен. Харасхы хараалар полғаи. Че ол хараа киліспин нар- 
ран, татарлар айлан килгеннер. Мыньщ алнында іди айлан- 
залар, кӧгліг полӌаңнар —мал сӱр килӌеңнер. Амды мал чох 
килгеннер, пір татариннің сӧӧгін не изерге артып, ал кил­
геннер. Хызыл татариннің харындазы ӧдіртіп салтыр. Тың 
тарынӌах килгеннер. Сӧӧкті чыырға прай чон чыылысхан. 
Хайди чыырларын кбрерге тіп, Жилин сыгыбох килген. Ол 
сӧӧкті хомдаа салбин, ах ииске ле сӱргеп алып, аул тастын- 
зар апарып, ағас алтында сал салғаннар. Мулла килген, ап- 
сахтар чыылысханнар, пӧріктерін чызынцахнан палғап са- 
лып, ӧдіктерін суур салып, сӧӧктің хыринда тістенекти, 
ээчектеріне одырғлап алғаннар. Мулла нрайзының алнында, 
аның соонаң чалмалығ ӱс агісах, оларның соонан пасха та­
тарлар. Іди одырғлап алып, харахтарын чирзер ле кӧріп 
сым полғаннар. Тапсаспин ӱр одырганнар. Анан мулла, па- 
зын кӧдіріп, тіпче:

— Алла!—Ол пір ле сӧсті тібізіп, пазох чирзер ле кӧ- 
ріп, одырыбысхан.

Анаң мулла пазох пазын кӧдірген:
— Алла!—прайзы „аллаох“ тіділер.—Анаң пазох тап- 

саспиныбысханнар. Сӧӧк сып-сым чатча —хыймырабиндаача, 
апсахтар даа, ол сӧӧк чіли, тынмин даа одырлар. ГІірдеезі 
хыймырабинча. Ағастың пӱрлерінің не чилге сабылчатханы 
истілген. Анаң мулла молитва хығырған, аның соонаң прай­
зы турып, сӧӧкті кӧдіріп, хазылған оймахсар апарғаннар. Ол 
олаңай оймах полбаан, аны подвал чіли, чир алтынзар иде 
хасханнар. Сӧӧкті холтығынаң, азахтарынац хаап, одырта

- тудыбысханнар, анаң сиберлеп оймахха тӱзіріп, чир алтын­
зар одырта суғыбысханнар, холын, тізең, харнынзар иде сал- 
ганнар.

Ногаец кӧк хамыс ал килген, ол хамысты оймахха тол- 
дыра салып, ӱстӱнең чир ӱӱп, оймахты чаап салғаннар, сӧӧк- 
тіц пазының ӱстӱнде тас турғыс салганнар. Чирні пасхлап

салып, сыыраттың хыринда пазох хости одырғлап алғаннар. 
Тапсаспин ӱр одырғаннар.

— Алла! Алла! Алла!—улуғ тын салып, турғаннар.
Хызыл татарин апсахтарға ахча ӱлестірғен, анан турып,

хамчы алып-алып, ол хамӌынан позының хамағыпаң ӱс ха- 
ти саап, наныбысхан.

Жилин иртенінде кӧрзе— хызыл татарин аал тастынзар 
пір пии чидін парир, анын соонаи ӱс к із і парча. Аалдан 
сығып, хызыл татарин, бешмедін суурып, ниин чыхсынып 
альт, улуғ хынынан кинжалын сығарып, хайырғаснаң ч іт іт  
сыххан. Татарлар пиинің пазын хасхайта тартханнар, хызыл 
татарин, тізең, анын тамағын кизіп, пиині аңдарып алып, 
теерізін сой сыххан. Анан ипчілер, хыстар киліп, істі-ха- 
рынны чуғаннар. Идін прай оохти кизіп, ибзер апарғаннар. 
Ол ибіріге прай аал-хонӌых чыылған.

Ибіріг ӱс кӱн полған —ит чееннер, араға іскеннер. Та­
тарлар прайзы нбде полғаннар. Тӧртінӌі кӱнінде, обед ту- 
зында хайдар-да тирінчелер. Аттарны ағылып, тнмненіп алып, 
онӌа кізі парыбысхан, хызыл татарин парыбоғысхан: Абдул 
ла ибде халған. Ай кічиӌек полған, хараалар ам даа ха- 
расхы.

„Че,— сағынча Жилин,— пӱӱн парарға кирек“ . Анаң 
Костылинге прай чоохтап пирғен. Костылин туртуғыбысхан.

— Хайдм хасчаң, піс чол даа пілбипчебіс ноза.
— Мин чолны пілчем.
— Flip хараада чит полбаспыс.
— Чит полбазабыс,— кӱнӧрткізін арығ аразында чазы- 

нарбыс. Мин мы на кӧптіргес чыынып алғам. Ниме сағып 
одырарзын мында? Ахча ыссалар, чахсы, че ыспазалар чи? 
Анӌа ахчаны хайдан чыып аларлар? Хорғыстығ. Татарлар 
ӧдірткен кізілерінін ӱчӱн тың тарынчалар. Пісті ӧдір са- 
ларға итчелер тіп некем.

Костылин сағынып, сағынып, чаратхан,
— Че, гіараң!

V.

Жилин, тизіктең ӧтіп алып, аны Костылин сыыр иде, 
алғыдыбысхан. Анаң аалда кіз і чӧріскені тохтирын илееде 
сағып одырғаннар.

Аал аразында паза кіз і табызы истілбинібіскен. Жилин 
стене алтынӌа тизіктең ӧтіп алған. Анаң Костылинге сы- 
бырапча:

— Че кил...
Костылин, ӧтіп парирып, азағынаң тасха урун ггарып, 

колотказынаң хоғдыри тӱскен. Иб ээзінің хадарчызы— чо- 
хыр адай пар полған. Ол уғаа хазыр адай полған. Аны Уля- 
шин тіӌеңнер. Жилин аны азынадох іпекнең азырап, позы- 
на ӱгрет салған. Аннаңар Уляшин хазыр ӱрӱснең серен 
хыринзар чӱгӱр килгенде, Жилин ағаа пазох іпек тастап 
пирген. Ол, Жилинні танып салып, ӱрбинібіскен, хузуриин 
на гіулғап тур.

Ээзі, адай ӱргенін истіп, саклядаң уйыстапча:

— Гайт! Гайт, Уляшин!
Жилин, тізен, Уляшиннің хулахтары кистінен сыйбап- 

ча. Адай, тапсзбин, аның азағына чызынып, хузуриин на 
пулғап турған.

Серей кистінде іди илееде одырғаннар. Пазох лрай 
чирде тымыл парған, хазаадағы хойнын харлыхчатханы паза 
тағ идегінде тастарӌа суғ солбырапчатханы ла нстілче. Хап- 
харасхы. Тигірде чылтыстар ла пызыңнасчалар. Тағ ӱстӱн- 
зер орғах осхас чиит ай хызарча. Ӧзеннерде тубан, сӱт 
чіли, ағарча.

Жилин, турып, арғызына тігіче:
— Че, нанӌы, паран!
Серейдең ырах таа парбаанда, мечетьтің ӱстӱнде мул- 

ланын хысхырғаны истілче: „Алла, Бесмалла! Илрахман!“ Амох 
чон мечетьке пар сығар. Пазох серей хыринда одырыбыс- 
тылар. Чонның иртерін сағып ӱр одырғаннар. Пазох сым 
пол парды.

— Че, худайнаң!— пазырыгі алып, пар сыхтылар. Сн- 
денні иртіп, тағ индіре суғзар тӱзіп, ол суғны кизіп, ӧзен- 
ӌе парғаннар. Тубан хойығ, пір ниме кӧрінминче, чоғар 
кӧрзе, чылтыстар ла кӧрінче. Жилин хай саринзар парарын 
чылтыстардан піліп одырған. Тубанда чӧрерғе чахсы, ниик 
пілдірче, хыйырал парған сапогтар ла изі чохтар. Жилин, 
позының сапогын суурып, тастабысхан, чалаазах парған. Тас- 
тан тасха сегіріп, чылтыстарзар ла харап одырча. Костылин 
ағаа чит полбинча.

— Маңзырабадах ла,— тіпче,— айнаның сапоғтары: азах- 
тарым прай чыстыр салдым.

— Суур сал син оларны, чӧрерге ниик полар.
Костылин чалаазах пар сыххан,—уламох сидік: тастар-

ға азахтары прай кизіл парған, соона ла халча. Жилин агаа 
тіпче:

— Азахтарың палығлат салзаң, чазыл парар, че пісті 
тудып алзалар, уламох хомай полар, Ӧдір саларлар.

Костулин, паза тапсабин, пастырлача. Ол ӧзенӌе олар

ӱр парғаннар. Исселер’ хайда-да оң саринзар адайлар ӱр- 
челер. Жилин, тохтап, ибіре кӧрглеп, тағзар сығып, чирні 
холларынаң тутхлаан.

— Э к,—тіпче, —алӌаас ит салтырбыс, он саринзар чӧ- 
рібістірбіс. Мында пір аул пар, мин аны тағдаң кӧргем; 
айланандах, анан сол саринзар, тағзар алдыра гіарарбыс. 
Анда арығ поларға кирек.

Костылин алданча:
— Тохтадах тӱрче, тынанып алим, азахтарым прай хы- 

зыл-сее пол парған.
— Эк, нанӌы, чазыл парар азаан; син ниик арах сегір. 

Мына піди, кӧрдек!
Іди ле тіп, Жилин нандыра, сол саринзар туда, тағзар 

алдыра чӱгӱрген.
Костылин, ӧстеп ала, аның соонаң парған, че халлача. 

Жилин, аны ӱтертіп салып, аннаңарох парча.
Тағ ӱстӱне сығып алдылар. Сыннан даа — мында арығ. 

Арығ аразына кірібіскеннер, хазалӌыхтарға прай киптері 
чыртыл парған. Арығда чазағ чолға урунғаннар. Парирлар.

— Тохта!— чолда ат килиғені истілді. Тохтабызып, тын- 
напчалар. Ол ниме, ат чіли, пастырыгі, турыбоғысхан. Па- 
зох пао сыхтылар—ол ниме хаалабохча. Жилин андар чыл 
парып, кӧрче— чолда ниме-де тур: ат, тізең, ат нимес, ӱстӱн- 
де ниме-де кӧрінче, кізее дее тӧӧй нимес. Иссе— пырғырча. 
„Ниме полӌан пу?“ —Жилин кӧӧлӌе сығырыбысхан, ол ни­
ме ағас аразынзар атыға ла тӱскен, арығ аразынӌа хуюн 
на чіли, саап парир, ағастар талалып, нызырт-назырт ла тӱс- 
челер.

Костылин, хорыхханынаң, аңдарыл таа парған. Жилин 
хатхырча:

— Ол пулан ноза. Иссең, мӱӱстерінең ағастарпы хай- 
ди талап парир. Піс аннан хорыхчабыс, ол пістен хорыхча.

Аннан андар парчалар. Таң атар тус ӱр дее халбады. 
Че сын ма, саба ба парчалар—пілбинчелер. Жилин сағын- 
ча, аны пу чолӌа ағылған осхастар. Іди полза, орыстарға

читіре ам даа он пирстача пар. Че іди сағынғаны сын ма 
ни, піл полбас, харасхы. Анаң ачых чирге сыхханнар. Кос- 
тылин, чирге одырыбызып, тіпче:

— Хайди хынзан, іди пол, че минің паза парӌаң саам 
чоғыл: азахтарымнан пір дее пае полбинчам.

Жилин аны пазох алдап сыххан.
— Чох,—тіпче,—мин пістіцнерге чит иолбассым, кӱзім 

читпес.
Жилин тарыныбысхан, тӱкӱрінігі, аны хырыс салы- 

бысхан.
— Андағда мин чалғызан парам, анымӌох.
Костылин тура хонған, соонаң пастырча. Іди тӧртче

пирста парғаннар. Арығда тубан уламох хойығ, алныларын- 
да пір ниме кӧрінминче, чылтыстар даа сала ла кӧрінчелер.

Кинетін алнында ат топлааны истіле тӱскен. Подков- 
тарының тасха урунғаны истілген. Жилин, чирге чадып, ху- 
лағынаң чирні тыңнаап:

— Чалаң кіз і пеер, піссер алдыра килир!
Чолдаң хыя тартып, олар, ағастар аразына чазыныбы- 

зып, анын иртерін сағыпчалар. Жилин, чолға чағын иде чыл 
парып, кӧрзе —чалаң татарин інек сӱр парир. Позының ал- 
нынӌа ыр ырлап парир. Иртіп нарды. Жилин, айланып, 
тіпче:

— Че, худайнаң, иртті; тур, паран.
Костылин, турарға идіп, андарыл парған.
— Полӌаам чоғыл, обал худай, полӌаам чоғыл, пар 

полбаспын. Ол симіс, чоон кізі, хара тнрі ах тур; арығда 
соох тубанға саптырып, азахтары кизілглеп парған, аннанар 
пір дее саа чох полыбысхан. Жилин аны кӧдір сыххан.

— Йо, азааман!— хысхырыбысхан Костылин.
Жилиннің худы даа сых парған.
— Нимее хысхырчазың? Татарин ырах парбаан ноза, 

истіп салды полар. Позы сағынча: „Сыннац даа кирее хо- 
май, хайди идим мин аны? Арғысты тастирға чарабас".

— Че,—тіпче,— турдах, чочая одыр— пар полбинчатсац, 
чӱктеніп апарим.

Костылинні чӱктеніп алып, чолға сығып.аны артын парир.
— Син холыңнаң тамаам на паспа. Иңнілерімнең тудын.
Жилинге тың аар полған, азахтары праіі сойыл пар-

ған, майых парған. Мӧкейіп, Костылин тӧбін чылбазыи тіи, 
аны чоғар иде кӧдіріп алып. аннаңарох парча.

Татарии Костылиннің хысхырғанын истіп салтыр. Ж и­
лин иссе—сооларынаң кем-де хилир, позының тілінен таи- 
сапча. Жилин ағас аразынзар кире хонған. Татарин, мыл- 
тығын суура тартып алып, атхан—теимин парған, анан на 
позынын тілінен ниме-де хысхырып, нандыра чӱгӱрт сыххан.

— Че,— тіпче Ж илин,— пар халдыбыс, нанчы! Ол, адай- 
ның палазы, сағамох чон чыып алып, пісті сӱріс сығар. 
Ӱсче пирста пар полбазабыс—туттыр саларбыс. Позы, Кос­
тылинні кӧріп, сағынча: „П у тӧгені адамнын ӱчӱн хада ал- 
дым ма. Чалғызан ползам, хаӌанох хайда-хайда полар- 
чыхгіын“ .

Костылин тіпче:
— Пар чалғызан, минің ӱчӱн ноға ӧлерзің?
— Чох, чалғызан парбаспын: арғысты тастирға чарабас.
Пазох чӱктеніп алып апарир. Іди ол пір пирстаӌа пар-

тан. Арығ тоозылбас-парбас осхас. Тубан тарал пастаан, 
тигір гіулуттабысхан. Чылтыстар паза кӧрінминче. ЖиЛнн 
илеп ле парған.

Чол хазында хара сууӌах ахчаттыр. Анын хыринда 
тохтап, Костылинні тӱзірібіскеи.

— Хая тынанып алим,— тіпче,— суғ ізіп алим. Сала азы- 
ранып аларбыс. Ам тын даа ырах халбады полар.

Суғ ізерге мӧкейгенде, сооларында ат топлатханы ис- 
тіл парған Пазох атас аразынзар кірібізіп, чар алтында ча- 
дыбысханнар.

Истіпчетселер, татарлар чоохтасчалар; пуларның чол- 
даң хыя тартхан чирнің хыринда тохтадылар. Чоохтазып 
алып, анаң адайларны уйыстап сыхханнар. Исселер— ағас мы-

ӌырапча, оларға кӧп-кӧні адай сығара хонған. Алныларын- 
да турыбызып, ӱр сыххан.

Аның соонаң татарлар килирлер—таныс ниместер: пу- 
ларны хаап алып, холларын палғап салып, атха одыртып 
апарғаннар.

Ӱсче пирста парғанда, оларны ікі кізінең хада Абдул- 
ээлері удурлапча. Ол, татарларнаң ниме-де чоохтас салып, 
орыстарны постарыиың аттарына одыртып алып, ңандыра 
аулзар апарған.

Абдул паза хатхырбинча, оларнаң иір дее чоохтаспин- 
даача.

Таң атханда, аулға читкеннер, оларны тасхар одыртып 
салғаннар. Олғаннар чыылыс килгеңнер. Пленниктерпі тас- 
таң миргелеп, хамӌынаң саап, сырласлачалар.

Татарлар, чыылызып, ибіре одырғлап алғаннар, тағ тӧ- 
зінде чуртаан апсах килгенӧк. Чоохтазып одырлар. Жилин 
истіпчетсе, олардаңар чоохтасчалар, оларны хайди итчең, 
тіпчелер. Хайзы тіпче—оларны ырах арах апар саларға ки- 
рек, апсах, тізең, ӧдір саларға кирек тіпче.

Абдул, сарызып, тіпче.
— Мин оларның ӱчӱн ахча тӧлеем. Оларның ӱчӱн ах- 

ча алам.
Че апсах тіпче:
— Олар сағаа пір дее ниме тӧлебестер, оларнаң илеп 

ле гіарарзың. Анаң орыстарны азырирға— грех. Оларны ӧдір 
саларға кирек.

Тарап парғаннар. Абдул, Жилинзер гіастыр киліп, чоох- 
тапча:

—  Сынап сірернің ӱчӱн,—тіпче,— мағаа ахча ыспазалар, 
мин ік і нидиле пазынан сірерні чоо сох салам. Че сынап 
пазох хазар ползаң, мин сині, адайны ла чіли, ӧдір салам. 
Письмо пас, чахсаан пас.

Оларға пічік ағыл пиргеннер, пазох письмо пастырған- 
нар. Колодкалар кизіртіп, мечеть озаринзар апарып, анда 
тирең орамға одыртып салғаннар.

VI.
Чуртас саңай хомай полыбысхан. Колодкаларны пір дее 

суурбиныбысханнар, тасхар сығарбачаннар. Адайларға лз 
чіли, чіғ тесте тастап пируеңнер, ырағанаң суғ тӱзір пир- 
ӌеннер. Орам туюх ла, чабал чыстығ паза сыхтығ полӌаң. 
Костылин улам тың ағырыбысхан, прай кӧӧп парған, иді 
сыстасча, ӧстеп ле чатчаң, алай ба узуӌаң. Жилин дее чо- 
баға гіастыр сыххан, кирек хоман полған. Мыннаң хайди 
даа сығып алӌаан пілбинче.

Пазох чир хас сыххан, че хазылған чирнің тобырағын 
чазырар чир чох полған. Ээзі, кӧр салып, ӧдір салам тігі 
хорғытхан. Пірсінде орамда чочая одырып, ибінеңер сағын- 
чатхан. Кӧрзе, чоғартын хойнына кӧптіргестер, чистектер 
тӱс турлар. Андар хараза—Дина. Дина, аныңзар кӧріп хат- 
хырыбызып, чӱгӱрібіскен. Жилин сағынча: „Дина полые 
полар ба ни?“

Орамнаң чахсы той хазып алып, Жилин ойнаӌахтар ит 
сыххан. Кізілер, аттар, адайлар иткен. Дина килзе, ағаа 
тастап пирем тіп сағынча.

Пазағы кӱнде Дина килбеен. Жилин истіп турза, ат 
табанының топлааны истілче, татарлар, мечеть хыринда чыы- 
лызып, хысхырысчалар, сарысчалар, орыстардаңар чрохтас- 
чалар. Апсахтың табызы истілче. Ниме тееннерін чахсы піл 
полбаан, че оңарған: орыстар чағдап килтірлер, татарлар
зо

олар аулға чит килбезіннер тіп хорыхчалар, пленниктерні 
хайди итчеен пілбин турлар.

Чоохтазып-чоохтазып парыбысханнар. Анаң Дина кил- 
ген. Дина, чочая одырып, пазын тізектері аразынча мӧкей- 
тіп, орам істінзер пахлапча. Харағастары ла, чылтыстар чіли, 
чылтырасчалар. Ниинең ік і кизек пызылах сығарып, тастап 
пирген.

— Ноға килбин ӱр полдың?— Мин сағаа ойнаӌахтар 
итклеп пирдім. Мына тут !—ағаа піреердең тастағлапча. Че 
Дина, пазын чайхап, ойнаӌахтарға кӧрбиндееӌе.

— Кирек чох!—тіпче. Анаң, тӱрче одырып, піди теен:— 
Иван, сині ӧдір саларға итчелер,— Позы холынан мойнын 
кизе кӧзітче.

— Кем ӧдірерге итче?
— Пабам. Апсахтар ӧдіртіпчелер. Мин сині аяпчам.
Жилин тіпче:
— Сынап сии мпні аяпча гюлзаң, син мағаа пірее узун 

ағас ағыл пнр.
Дина пазын чайхапча, „чарабас" тіпче. Жилин, холын 

алнында тудып алып, алданча:
— Дина, ағыл пирдек. Чахсы идіп, Динаӌах!
— Чарабас,—тіпче,—кӧр саларлар. Прай чон ибде.— 

Анаң парыбысхан.
Иирде Жилин одырып, сағысха тӱсче: „Ниме ле по- 

лар ни?“ Пірее-пірее чоғар кӧр салча. Анда чылтыстар пы- 
зыңнасчалар, харасхы, ай сыххалах. Мулла хысхырды, аның 
соонаң сым пол парған. Жилин, сабыхсып ала сағын салча: 
„Хызыӌах ағас ағыларға хорығар“ .

Кинетін не пазына той тоолап сыххан, чоғар харабыс- 
са, орамның хазына улуғ ағас чачылча. Чачылып, орамға 
кіріп одыр. Жилин ӧрінгенінең тура хонған, аны хаап алып, 
орам тӱбіне читіре тӱзірген. Узун ағас полтыр. Мының ал­
нында пу ағасты серей ӱстӱнде кӧрген.

Пазох чоғар кӧрді: гіӧзік тигірде чылтыстар пызыңнас- 
чалар, орамның иң хазында Динаның харахтары ла, хоосха

♦

харахтары чіли, чылтырасчалар. Ол, орам хазына мӧкеніп, 
сыбырапча:

— Иван, Иван!—позы холынан сым пол тіп кӧзітче.
— Ниме?—сурған Жилин.
— Прайлары парыбысханнар, ибде ікӧлең не халғаннар.
Жилин тіпче:
— Че, Костылин, гіараң, пазох кӱстен кӧрең. Хая, мин 

сагаа сығып аларға полые пирим.
Костылин хазарданар истерге дее хынминча.
— Чох,— тіпче,— мин мыннан паза сых полбаспын, неке. 

Хайдар парам? Мин мында даа хыймыран полбинчам.
— Че андағда, анымчох,—Костылиннең охсанызып 

алған.
Ол ағасча чоғар пах сыххан. Ікіӌе хати аңдарылған— 

колодказы харығ полған. Костылин полые пирген, іди хай- 
ди ла полза, сығып алған. Дина холыӌахтарынаң анын, кӧ- 
ғенеғінең нинӌе пар кӱзінең, хатхырып* ала, тартып по- 
лысханох.

Жилин, ол ағасты сығарыл алыгі, теен:
— Орнына апар сал, Дина, хдбын салзалар, сині чыр- 

тарлар.
Дина ағасты ибінзер апарған, Жилин, тізең, тағ индіре 

пар сыххан. Тағдаң инігі, чітіг тас алып алып, колодказы- 
ңың замогын талап сыххан. Пик замок полтыр, талаӌаа чо- 
ғыл. Иссе, тағ индіре кем-де чӱгӱріп одыр. Ол Дипа пол­
тыр. Дина, чӱгӱр киліп, тас алып алып тіпче:

— Хая, мин сабим.
Тістенекти турып, замокты тағыгі сыххан, че ніскечек, 

саа чох холыӌахтарынаң ниме ит полар? Тазын тастап 
ылғабысхан. Жилин пазох замокнаң тартысча. Дина, аның 
хыринда одырып, иңнінең тутча. Жилин чоғар кӧрібіссе, 
сол саринда тағлар ӱстӱ хызарыбыстыр. Ай сыхча. „Че,— 
сағынча,—ай сыхханӌа пу ӧзенні иртіп, арыға чидіп аларға 
кирек. Турып, тазын тастабысхан. Колодкалығ даа‘ полза, 
парарға кирек.

— Анымӌох, Динаӌах,—тіпче,— мин сині ӧлгенче унду- 
баспын.

Дина ағаа кӧптіргестер ппрче.
— Алғыстапчам,—тіпче,— син хыйға хызычахсың. Мпн 

чох сағаа кӧклӧлерні кем ит пир турар?—аның пазын 
сыйбаан.

Диыа, ылғап, сырайын чаба тудып, ибінзер чӱгӱрген, 
кннгічек ле чіли, сегір парып одырған. Харасхыда киӌеге- 
зіне ӱрілғен маниттернің не сығдырааны истілген.

Жилин, крӧстеніп алып, колодказындағы замокты сығ- 
дырабас иде холына тудып алып, пар сыххан. Чадап ла пар­
ча. Позы ай сығар саринзар ла харахсын салча. Чолны за 
ам ол пілген. Кӧні парза сиғісче пирста полар. Ай сыхха- 
лахта, арыға чидіп аларға кирек. Суғ кизіп алған; тағ оза- 
ринда тигір хызарыбысхан. Озенче парып, хылчаннаплаӌа: 
ай ам даа кӧрінминче. Тигір хазарыбысхан, ӧзеннің пір са- 
рпнда саңай чарых полыбысхан. Тағньщ кӧлеткізі хызыры- 
лып ла одыр.

Жилин кӧлеткіче парарға харасча. Ол манзырапча, ай 
аннанох табырах манзырапча; он сарпнзар тағлар тигейлері 
хазарғлабоғыстырлар. Арыға чағдаанӌа ай санай сых кил- 
ген, кӱнӧрткідегі ле чіли чап-чарых полыбысхан. Ағастар- 
ның пӱрлері прай кӧрінгеннер. Тағлар аразында чэрых, амыр: 
анда тыннығ ниме дее чох осхас. Тағ идегіндегі суғның 
солбырааны ла истілген.

Арыға читкенче пір дее кіз і урунмаан. Жилин, арығ 
аразына кіріп, харасхы арах чир таап алып, тынанарға 
'одырған.

Тынанып, кӧптіргес чіп алған. Анаң, тас таап алып, гіа- 
'зох колодказын талап сыххан. Холы прай хан полғанӌа 
сапхан, че замогын талап полбаан. Турып, аннаңарох пар­
там. Пір пнрстача парған, паза парчаң саа даа чоғыл, азах- 
тары ағырча. Онӌа хаалағ хаалап, турыбысча. „Хайди по­
лар за,—сағынча, азахтаң тӱскенче парам. Тынанарга одыр- 
зам, паза тур полбаспын. Крепостьха ам чит полбаспын, че

таң атсох, арығ аразында чазынып, кӱн тооза чадып, ха- 
раағызын пазох парам

Ган атары чидібіскен, ай тың чарыбинча, салым тӱс 
парған. Жилин ам даа арығӌа парча. „Че—сағынча,— ам даа 
отысча хаалағ парим, анаң чолдан сығып, ағас аразында 
тынанып алам“ . Отысча хаалағ иртіп. кӧрзе—арығ тоозыл 
партыр. Арығ хазына сыхханда чап-чарых полыбысхан; ал- 
нынзар кӧрзе— чазы, ол чазыда крепость тур, сол саринзар 
алдыра, ырах нимес тағ тӧзінде, оттар кӧйче, оттар хы- 
ринда кізілер кӧрінче.

Маңаттап кӧрібіссе ол, солдаттар, казактар, мылтыхта- 
ры ла чылтырасча.

Жилин тың ӧрін парған. Майыхханын даа ундуп салып, 
тағ индіре пар сыххан. Позы сағьшча: „Худайбынан, мын- 
да, ачых. чирде чалан татарлар ла урун парбазыннар: орыс- 
тарга чағын даа полза, ос полбассын“ .

Іди ле сағынып кӧр салған: сол саринзар тигей ӱстӱн- 
де ӱс чалан татар турча. Олар Жилинні кӧрібӧк салғаннар. 
Анынзар чӱғӱртіп одырлар'. Жилиннін аринӌа худы сыххан. 
Холын гіулғап, нинӌе пар кӱзінен хысхыр сыххан:

— Харындастар! Харындастар! Полызынардах!
Пістіңнер истіп салғаннар. Чалан казактар, сығара хо-

нып, Жилинзер чӱгӱрткеннер.
Казактар ам даа ырахтар, че татарлар чағын. Жилин 

дее, нинӌе пар кӱзінең колодказын хаап алып, казактарға 
удур чӱгӱр сыххан, позы nip дее пілінминче, крӧстеніп ала, 
хысхырлача:

— Харындастар! Харындастар! Харындастар!
Казактар он писче к із і полған.
Татарлар хорығыбысханнар, Жилинге читпин дее, хыя 

тартханнар.
Жилин казактарға читкенӌе чӱгӱрген.
Казактар, аны ибіріп алып, сурағлапчалар: кемдір ол, 

хайдаңдыр?
Жилин nip дее пілінминче, ылғап, чоохтаннача:

— Харындастар! Харындастар!
Солдаттар чӱгӱр килгеннер, Жилинні мбірібӧк алған- 

нар—хайзы ағаа іпек, хайзы, потхы, хайзы араға пирче; 
хайзы шинельінен чаапча, хайзы колодказын тали саапча.

Офицерлер, аны танып, крепостьсар апарғаннар. Жи- 
линнің солдаттары тың ӧрінғеннер, арғыстары килгеннер.

Жилин хайди полғанынаңар прай чоохтап пирген, анан 
тіпче:

— Йа, іѴіына мин ибге пар килдім, к із і алдым! Чох 
аидаг ӱлӱзім чох полтыр!

Анан Кавказта служить поларға халған. Че Костылин- 
ні, тізең, ай пазынан на пис мука толып алғаннар. Сала ла 
тір іг ағылғаннар.



КӰРКӰНЕҢ ТӰЛГӰ

Кӱркӱ  ағае ӱстӱнде одырчатхан. Ағас хыринзар тӱл- 
гӱӌек, пастыр киліп, піди тіпче:

— Изен, кӱркӱӌек, аарлығ нанӌым, синің сіліг ӱніӌең 
истіп саларымнаң, синінең тоғазып аларға тіп килдім.

—  Алғыстагічам,—тіді кӱркӱ.
Тӱлгӱ, испеечік полыбызып, тіді бе хайдағ:

_ Ниме тіпчезің? Испинчем. Снн аарлығ кӱркӱӌссм, 
тӱзерӌіксің пеер, кӧк отсар, чоох-чаах апарарӌыхпыс, ағас 
ӱстӱнең чооғың истілбикче.

Кӱркӱ підіі теен:
— Чох. Мин чирге тӱзерге хорыхчам. Піске, хустар- 

ға, чирче чӧрерге хорғыстығ.
— Алай спи миннең хорыхчазын ма?—сурған тӱлгӱ.
— Синнең полбаза, пасха даа аңнардаң хорыхчам,— тіді 

кур ку .—Аннар даа пасха-пасха полчалар, ноза.
— Чох, кӱркӱӌек, минің нанчыӌаам, пӱӱл указ сыххан, 

анда прай чир ӱстӱнде амыр ползын тіп пазылған. Амды 
аннар удур-тӧдір теңминчелер.

— Анзы чахсы чи,— теен курку, че тігіне адайлар чу- 
гӱрізіп одырлар. Иргі оңдайнаң полған полза. син тизіп 
чӱгӱрібізерӌіксің, че ам сағаа хорыхчап миме чоғыл.

Тӱлгӱ, адайларданар истіп салып, хулахтарын чіке ту- ■ 
дыбысхан, ӱкӱс саларға итче.

— Хайдар маңзырапчазың?—сурча кӱркӱ .— Пӱӱл указ 
сыххан, ноза, адайлар сағаа тецместер.

— Кем піледір оларны!—теен тӱлгӱ.—Олар ол указ- 
танар испеен дее поларлар.

Іди ле тіп, чӱғӱрібіскен.

ТИИННЕҢ ПӰӰР

Тиин, ағас ӱстӱнде салаадаң салааға сегір чӧріп, ағас 
тӧзінде узупчатхан пӱӱрнің ӱстӱне аңдарыл парған. Пӱӱр, 
тура хонып, аны хаап алған, анаң чібізерге ит тур. Тиині- 
ӌек алданған:

—  ГІозыттах мині!
Пӱӱр піди теен:
— Чарир, мин сині позыдам, че пурнада син мағаа 

мына ниме чоохтап пир: сірер, тииннер, ноға андағ кӧгліғ- 
зер. Мағаа эрістіг ле поладыр, че сірерні кӧрзен,— чапсыс- 
тығ: сірер анда, ағастар ӱстӱнде, сегірісклеп ойнаплачазар.

Тиин гііди нандырған:
— Пурнада син мині 

позыт, ағас ӱстӱне сығып 
алзам, анаң чрохтап пи- 
рем, мында мин синнец 
хорыхчам.

Пӱӱр аны позыдыбыс- 
хан. Тиин, ағас ӱстӱне сы- 
ғып алып, аннаң тапсапча:

— Син тың тарын- 
ӌахсың, пӱӱр, аннаңар са- 
ғаа эрістіг ле полча. Синің 
тарынӌааң чӱрегіңні хайӋ 
натча. Піс чи, піс пір дее| 
кізее чабал ниме итпеебіс, ] 
піс чалахайбыс, аннаңар1 
піске кӧғліг ле поладыр.

КӰСКЕЛЕР
Кӱскелерніц чуртазы саңай хомай полыбысхан. Олар 

хоосхадаң ос полбиныбысханнар. Хоосха кӱннің сай ікілер, 
ӱзер кӱске чіп салӌаң. Пірсінде кӱскелер чыылызып алған- 
нар. Хоосхадаң хайди арачыланып алчаң тіп чӧптескеннер. 
Чоохтасханнар, чоохтасханнар, че хайди даа полӌаан піл- 
беділер.

Анац иір кӱскечек піди теен:
— Истіңердек! Хоосхадаң хайди озыгі алӌаан чоохтап 

пирим.
— Аның пеер килгенін піс испинче нообысса, аннаңар 

ол, кӱскелерні китеп, тудып алча. Хоосханың мойнына хоцы- 
ро палғап саларға кирек. Анда ол гіеер чағдагт одырза, хоны- 
ронын табызы истіл турар, піс тизібіс турарбыс.

—  Іди итсе чахсы поларӌых,— теен кирі кӱске,— че 
хӧосханың мойнына хоңыроны кем палғир? Сағынарын син 
чахсы сағынып алғазың, че хоңыроны хоосханың мойнына 
палғап кӧр. Анда піс сині алғыстирбыс.

ПӰӰРНЕҢ АДАЙ
Тӱреп парған гіӱӱр, аал хыринда тіңзілен чӧріп, симіс 

адайға учурап парған.
Пӱӱр адайдаң сурған:

— Чоохтадах, адай, сірер чіӌең нимені хайдаң алчазар?
Адай нандырған:
— Пісті кізілер азырапчалар.
— Арса, сірер кізілерге кӧп тоғынчазар?
Адай теен:
— Чох, пістің тоғызыбыс аар нимес. Піс хараа сай чурт 

. хадарчабыс.
— Нӧӧс сірерні аның на ӱчӱн іди азырапчалар?—теен 

ПӰӰР- — Андағ полза, мин сағамох чурт хадарарға парарӌых- 
пын. Піске, пӱӱрлерге, азырал табарға сидік полча.

— Че пар,— теен адай.— Иб ээзі сині ідӧк чахсы азырир.
Пӱӱр тың ӧрінген. Анаң адайнаң хада кізілерге тоғы-

нарға тіп пар сыххан. Сиденнің ізігіне читкеннер. Ол дус­
та пӱӱр адайнын мойнында тӱк хырығыл парғанын кӧр сал- 
ған. Анаң сурған:

— Адай, синің моймыңда тӱк ноға хырығыл гіарған?
—  Ідӧк ле,— теен адай.
— Хайди ідӧк ле?
—  Ідӧк ле, кинӌедеп. Кӱнӧрте мині кинчее гталғап 

салчалар, мойнымдағы тӱк ол кинӌее сала чызыл парған иоза.
. —  Че, андағ полза, анымӌох, адай,—теен пӱӱр. — Кізі- 

лерзер чуртирға парбаспын. Чут таа ползам, пос чӧрим, 
кинӌеде одырарға хынминчам.

ХЫЗЫӋАХ ПАЗА ЧАБАЛЛАР

Пір хызыӌах чазыда інек хадартыр. Анаң хайдаң-да 
чабаллар чӱгӱртіп киліп, хызыӌахты хаап алып, апарыбыс- 
хаинар. Олар, хызыӌахты арығ аразында турчатхан туразар 
ағыл киліп, аны чалӌы ит салғаннар. Ол сыынаң хызыӌах 
чабалларнаң чуртап, оларға чіӌең ниме идіп, тура істінде 
хайынӌаң, кип-азах тікчең. Іди тоғын чӧріп, хайди мыннаң 
на озып алӌаң тіп сағынӌаң. Чабаллар пірее чирге парчат- 
салар, хызыӌахты пиктеп парыбысчаңнар. ГІІр хати олар 
прайзы парғлабысханнар, хызычах чалғызан на халған. Сы- 
зыр ағыл киліп, сызырнаң улуғ кӧклӧ идіп алған, анаң кӧк- 
лӧғе позының кип-азағын кизіртіп салып, аны кӧзенек хы- 
ринда одыртып салған. Позы, тізең, мӧтнец сӱртініп, анаң 
хус тӱғінде ағахтаныгі алған. Амды ол хоп-хорғыстығ хус- 
ха тӧӧй пол парған. Анаи кӧзенектең сығара хонып, чӱгӱ- 
рібіскен. Іди чолӌа чӱгӱр париғанда, ағаа удур чабаллар ки ­
ліп одырлар.

Олар, хызыӌахты таныбин, анан сурчалар ба хайдағ:
— Чучело, кӧрдің ме, пістің хызыӌаабыс ниме итче?
Хызыӌах нандырча:
— Ол иб аразында хайынча, чічең нпме итче, тағы- 

ранча, кӧзенек хыринда одырып, сірерні сағыпча.— Хызычах 
уламох тың чӱгӱр сыххан.

Чабаллар, ибге киліп, кӧрзелер, сыннаң даа кӧзенек 
алнында кем-де одырча. Олар, пзеннезіп, тіпчелер:

— Изен, хызыӌаабыс. Ізік астах,—кӧрзелер ле, хызычах 
изеннесппндеече, тапсабин одырча.

Аны кӧксеп сыхханнар, че кӧклӧ ідӧк, табыс-тубыс 
чох хыймырабинча. Чабаллар, тарыныбызып, із ікт і тали саап, 
тураа кпре хонғаннар, анаң хызычахты ӧдір саларға иткен- 
нер, че кӧрзелер ле,— ол хызычах нимес полтыр, ол сы- 
зырнаң на иткен кӧклӧ полтыр ноза! Кӧклӧні тасхар тас- 
табызып, чабаллар тіпчелер;

— Хызыӌах хайди пісті хаңыртып салды!
Че хызыӌах анӌада суғ хазына чидіп, чуунып алған, 

анаң ибіне читкен.

ӰС АБА

Пір хызыӌах, ибінең сығып, тайға аразынзар партыр.
Анаң тайғада ас парып, чолны кілеп, кілеп таппиндыр. Іди 
тайғада ас чӧріп, пір турауахха урун партыр.

Туранын ізии ачых полтыр; андар пахлап кӧрзе— тура- 
да пір дее к із і чоғыл. Хызыӌах тураа кірді. Ол тураӌахта 
ӱс аба чуртауаң. Пірсі паба аба, аның ады Михаил Ивано­
вич полған. Ол улуғ, тугдӱр аба полған. Ікінӌізі іӌе аба.
Анзы к іч іг арах полған, аны Настасья Петровна тіуеңнер. 
Ӱзінӌ із і кічиӌек абаӌах Мишаӌах полған. Сағам абалар 
ибде чох полтырлар.

Ол тураӌах ік і пӧліктіг полтыр: пір пӧлиинде азыран- 
ӌан тура, ікінӌізінде—узууац тура. Хызыӌах азыранчаи ту­
раа к ір іп  кӧрзе, стол ӱстӱнде ӱгреліғ ӱс аях турча. Пірсі, 
иң улии, Михайло Иванычтың аяғы полтыр. Ікінӌізі, кіч іг 
арағы Настасья Петровнани, иң кічии, кӧк аяғас, Миша- 
ӌахти полтыр. Аяхтарңыц хыринда иң улуғ, к іч іг арах, ӱзін- 
ӌізі иң к іч іг сомнахтар чатханнар.

Хызычах, иң улуғ сомнахты алып алып, иң улуғ аях- 
таң ӱгре іс кӧрген; анаң к іч іг  арах сомнахты алып, кіч іг 
арах аяхтаң іскен, анан ин к іч іг сомнахты алып, кӧк аяғастаң 
іс кӧрген. Мишаӌахтыц ӱгрезі гірайзыиинан артых піл- 
дірген.

Хызыуах, азыранып аларға тіп, одырарга харахсынған.
Кӧрзе —стол хыринда ӱс стул турча: пірсі прайзынан улуғ, 
ол Михайло Иванычти, ік інӌ із і к іч іг  арах— Настас Петров­
нани, ӱзінуізі, тізең, иң кічии кӧ к  пудускаӌахтығ—Миша-

ӌахти. Ол улуғ стулга одырарға тіп, стул ӱстӱне сығып 
алып, аңдарыл парған, анаң ортын стулына одыр кӧрген, 
анда пзі чох пілдірген, анаң иң к іч іг  стулыӌахха одырған, 
одырарға, тізең, манат полған. Хызыӌах ӧрінгенінең хатхы- 
рыбысхан. Анаң кӧк аяғасты алнына турғызып алып, азы- 
ран сыххан. Ол ӱгрені тооза іс салған. Азыранып алып, 
стулда качайлан сыххан.

Стулыӌағы, талал парып, хызыӌах кӱзӱри ле халған. 
Тура хонып, стулыӌахты тургыс салып, ікінӌі туразар пар- 
тан. Анда ӱс сірее туртыр: пірсі иң улии Мнхайло Иваныч- 
ти, ікінч ізі, к іч іг  арағы, Настасья Петровнани, ӱзінӌізі, прай- 
зынаң кічии Машаӌахти.

Хызыӌах иң улуғ сірееғе чат кӧрғен—уғаа улуғ полған; 
ортымағына чат кӧрген—уғаа гіӧзік полған; ин кічиине чат- 
хан манат пілдірғен. Анда чатчадып, хызыӌах узубыстыр.

Ол туста тайғадаң абалар айланғаннар, астап парған- 
нар, азыранарға тіп, азыранӌаң туразар парғаннар. Улуғ 
аба, позының аяғын алып, кӧрібіссе, аннан кем-де ӱгре істір. 
Тарынғанынан кіз і хорғыстығ табыснан хысхырған:

Михайло Иваныч, стулынзар кӧріп, кізі хорғыстығ та- 
быснаң хысхырған:

— Кем одырған минің стулыма, кем аны орнынаи тн- 
біреткен?
44

— Кем азыранған минің аяғымнаң?
Настасья Петровна, позының аяғынзар кӧріп, ідӧк 

ыыранған:
— Кем іскен минің аяғымнаң?
Мишаӌах ідӧк позының хуруғ аяғыӌаан кӧр салып, а ах­

ти тӱскен:
Минің аяғымдағы ӱғрені кем прай чігі салған?



Настасья Петровна, ідӧк позының стулынзар кӧрібізіп, 
сала тарынғап:

— Кем одырған минің стулыма, кем аны орнынаң хый- 
мыратхан?

Че Мишаӌах, позының талалых стулын кӧр салып, 
аахтаан:

* — Кем одырған минің стулыма, аны кем талап салған?
Анац абалар ікінӌ і туразар килгеннер.
— Кем чатхан миыін тӧзеемде, кем аны типсеп сал- 

ған?— кіз і хорғыстығ хысхырған Михайло Иваныч.
— Кем чатхан минің тӧзееме, кем аны типсеп салған?— 

ыыранған Настасья Петровна.
Че Мишаӌах, скамейка турғызып алып, позының сірее- 

зіне сығып алып, ніскеӌек ӱннең хысхырған:
— Кем чатхан минің тӧзееме?
Анаң на, хызыӌахты кӧр салып, хайдар-хайдар аахтап 

сыххан:
— Мына ол! Тудынар аны, тудыңар аны! Мына ол! 

Йо-о! Тудыңардах!
Ол хызыӌахты ызырыбызарға иткен, че хызыӌах, усхун 

парып, абаларпы кӧр салған. Албиндң ачых кӧзенексер 
ойлап, сығара хонып, чӱгӱрібіскен. Абалар аны чит полбин 
халғаннар,

ОБЕЗЬЯНА 
ПАЗА ГОРОХ

Обезьяна ік і аязьша 
толдыра горох апарчат- 
хан. Пір гороғыӌах тӱс 
парған. Обезьяна ол го- 
роғычахты аларға тіи 
мӧкейгенде, пазох чи- 
біргі горох толагі парган. 
Оларны тееріп, аларға 
иткенде, пасха горох- 
тарны прай толат сал- 
ған. Анаң на, тарынға- 
нынаң прай горохтарны 
иытыри тепклебізіп, чӱ- 
гӱрібіскен.



ЛИПУНЬЫӋАХ
Апсах-хуртаях чуртаӌаң полтырлар. Пала-пархалары 

чох полтыр. Пірсінде апсағы хыра тартарға парыбыстыр, 
инейі, тізең, ибде плине идіп хайын чӧр. Плинелерін ит са- 
лып, хомзынча ба хайдағ:

— Сынап оолаағым пар полған полза, пабазына плине 
дее апар пирерчік; ам кемні ызим?

Кинетін не иирген тӱк аразынаң кічиӌек оолағас, сы- 
ғара хонып, тіпче:

— Изен, іӌең!
Иней суртыр:
— Хайдаң сыхтың, палам? Адың кем полча?
Оолағас нандырған:
— Син, іӌен, тӱкт і иир салып, пулуңда сал салғазың,

47

<*



ана мин аннаң сыхтым. Адым миніц Липуньычах. Хай, ічең, 
плинелерің пирдек, мин оларны пабама апар килим.

Инейек тіп тур ба хайдағ:
— Апарып сыдап поларзыц ма, Липуньыӌах?
— Сыдим, апарам, іӌен...
Инейек, плинелерін ииске сӧргеп салып, палазына пирді. 

Липуньыӌах, аны хаап алып, хыраларзар алдыра чӱгӱріснең 
пар сыххан.

Іди улуғ манзытнаң париғанда, чолда тыло урун парған.
Ол, аны ас полбин, хысхь:р тур ба хайдағ:

— Пабаң, а гіабаң, мині пу тылоны азыра апар ‘салдах!
Мин сағаа плинелер ағылдым!

Апсах и .т іп  турза, аны кем-де хығырча, анаң, оолғына 
удур парып, аны тыло азыра кӧдіріп, сурча:

— Хайдаң килдің, палам?
Оолағас нандырча:
— Мин, пабаң, иирген тӱк аразында ӧс парғам, оола- 

ғас плинелерні пир салды.
Апсах, азыранарға тіп, одыр салғанда, оолағас тінче:
— Хай, пабаң, мин хыра тартим.
Апсах тіпче бе, хайдағ:

Хыра тартарға синін кӱзічеең дее чидер бе?
Липуньыӌах, сохаға тыыныбызып, чир талап сыххан.

Позы ырлаи парып одырча.
Анӌада чолӌа пір пиг гіариған. Кӧрзе, апсах азыранып 

одыр, ады позы ла чир талапча. Пиг, хаңаазынаң тӱзіп, агі- 
сахтаң сурған:

Адың хайди позы ла чир талапча апсах?
Апсах нандырча:
— Ноға позы ла? Чирні оолғым талапча, исчезің ме 

ырлапчатханын?
Пиғ андар чағын арах пастырғанда, сыннаң даа кізі 

ырлааны истілче, анаң Липуньыӌахты кӧр салған.
Пиг тіиче:
— Апсах! Саттах мағаа гіу оолахты.

Ибіне киліп пиг ипчізіне махтанча:
— Кӧр, мин сағаа хайдағ ӧріністіг ниме ағылдым! 
Иичізі тіпче:
— Кӧзіттек ниме ағылдың?
Пиг, ізебінең ах пладын сығарып, чазыбысханда, анда 

пір дее чиме чоғыл. Липуньыӌах хаӌанох пабазынзар чӱ- 
ғӱрібістір.
4. Для детей . 49

Апсах нандырча:
— Чо-ох, мин аны сатпаспын, ол минің чалғыс ла па­

лам ноза!
Липуньычах апсахха сыбырапча:
— Садыбыс, пабаң, мин хазып килем.
Апсах оолахты чӱс салковайға садыбысхан. Пиг, ахча- 

зын пиріп, оолахты ах гіладына сӱргеп алып, ізебіне одыр- 
тып салған.



ӰГРЕНӋІЛІГ ООЛ
Пір аалда чуртапчатхан кізее городтаң оолғы килтір. 

Пабазы ағаа чоохтаптыр:
— Сағам от тузы, тырбосты алдах, параң, мағаа гю- 

лызарзың.
Оолғының тоғынары пір дее килбеен, аннаңар ол піди 

нандырған:
Мин наукаларға ӱгренгем, кресеннернің сӧстерін 

прай ундуғлап салғам: ол, тырбос теені, ниме полӌаң?
Анаң сиден істінӌе парирып, тырбосха пазыбысхан, 

тырбостың сабы аның хамағын сабысхан.
Тырбос ниме полӌаң, андох сағызына кірген, ағырчат- 

хан хамағын тудынып, кібіренген:
— Хайдағ алығ мында тырбосты тастабысхан полчаң!

ЧӰК

Ікі к із і чолча парчаттырлар. Полғаны ла чӱк артын па- 
риған. Пірсі, пір дее тынанмин, парлачатхан, Ікінчізі, чӱгін 
чирге салып, удаа тынанып парып одырған. Че тынанған 
сай, ол, чӱгін хатап кӧдіріп, иңніне хатап артын турған, 
аннаңар ол тың майых парған. Пастағы кіз із і іди тың май- 
ыхпаан.

АДАИ ПАЗА АНЫҢ КӦЛЕТКІЗІ
Пір адай чулыӌах кизіре салылған чардыӌа париған. Ол 

ит ызырын париған. Суғда позының кӧлеткізін кӧр салып, 
сағынча: анда хайдағ-да адай ідӧк апарир. Анаң на, позы-

Ш АТ ПАЗА ДОН
Иван апсахтың ікі оолғы пар полтыр: Ш ат Иваныч па­

за Дон Иваныч. Ш ат Иваныч улуғ харындазы полтыр; ол 
сынынаң даа пӧзік, кӱзінең дее артых полтыр. Дон Ива­
ныч, тізен, очызы, анан даа к іч іг арах, кӱзі дее асхынах 
полтыр. Пабалары, оларны чолға тимнеп салып, парӌаң чол- 
ларын кӧзіт пирген. Чорыхта ползалар, пабаларының сбзі- 
нең сыхпазыннар тіп чахаан. Ш ат Иваныч, пабазының сӧ- 
зін испин, пасха чолча пар сыххан, анан ас парып, санай

ныц идін тастабызып, т ігі адайның идін пылап аларға тіп, 
суғзар сегірген; анда nip дее ит чох полтыр, че позының 
иді суғӌа ах парыбысхан. іди адай иттең хуруғ халған.



чіт парған. Дон Иваныч, тізең, пабазыныц сӧзінең полып, 
пабазы кӧзіткен чолӌа парчатхан. Іди ол прай Россияны 
пастыра парып, чон аразында сабланғян.

Тульскай губернияда, Епифанскай аймахта „Иван кӧл“ 
тіп аал пар, ол аалның ортызында кӧл чатча. Ол кӧлдең 
ік і саринзар алдыра ік і чулыӌах ах парчалар. Ол чулыуах- 
тарның пірсі уғаа кіч іг, аны азыра хаалабызарка чарир. Ол 
чулыӌах Дон тіп адалча. Ікінуізі чалбах арах, аны Ш ат ти- 
дірлер.

Дон сунғар ла ах парча, нинче ах парчатса, анӌох чал­
бах полып одырча.

Ш ат хыйыр-хайыр ла ах парча. Дон, ирай Россияны 
пастыра ах парып, Азов талайға кире ахча. Дон суғда 
палых таа кӧп, аныңӌа баржалар, пароходтяр чӧрчелер.

Шат, хыйыр-хайыр ағып, Тульскай губ'ерниядаи сых 
полбин, андох Уфа суға кире ахча.

САД КӦРӋЕҢ КІЗі ПАЗА АНЫҢ ООЛЛАРЫ
Сад кӧрӌең кіз і позыныц оолларын садох кӧрерге угрет 

саларға иткен. Ӱрир тузы читкенде, ол, палаларын хығыр- 
тып алып, оларға піди чоохтаан:

— Палаларым, мин виноград ӧсчеткен садта пір ниме 
чыып салғам. Сынап ӱреп парзам, сірер ол нимені таап 
аларзар.

Ооллары сағынғаннар: анда ахча чыыл паргаы полар. Ан- 
нанар, пабалары урирінен, ол нимені кілеп, садта чир хас сых- 
ханнар. Іди садтың чирін прай хас салғаннар. Пір дее ахча 
таппааннар, че садтын чирін манат тоғын салғаннар. Ан- 
наңар виноград таа манат сыххан. Ол виноградты садып, 
харындастар пайыбысханнар.

ТОЗЫН ПОЛ ПАРҒАН ПӰӰР
Пір пӱӱр, хой ӧӧрінең хой тудып аларға сағынған. 

Аннаңар хойлар соонаң кӧӧлӌе парчадып, тозынға прай по­
ра пол гіарған. Хойларны хадарчатхан адай аны, кӧр салып, 
піди тіпче:

— Ноға син, пӱӱр, іди прай тозын пол парғазыц, ха- 
рахтарың даа ағырбас па за?

ГІӱӱр нандырча:
— Анаң чізе, адайах, минің ‘харахтарым хаӌаннаңох 

ағырчалар, че хой ӧӧрі пурлатхан тозын харахты чахсы им- 
непчеткен ниме тіпчелер.

ХОЗАННАРНАҢ ПАҒАЛАР
Пірсінде хозаннар, чыылысхлап алып, улуғ чоохха кі- 

рібіскеннер. Олар чуртастарына хомзынғаннар:
— Хайдағ андағ чуртас полӌаң? Кізілерге піс ӧдіртіп- 

чебіс, адайлар, хара-хустар, олардаң даа пасха аңнар пісті 
хырчалар. Іди, полған на нимедең хорығып, илеп ала чур- 
таанӌа, ӧлібіспеӌең ме? Параңар, суға кірібізеңер!

Анан, на хозанахтар кӧлзер алдыра сегірісклеп сыххан- 

нар, суға кірібізіп, ӧлібізерге тіп. Пағалар, хозаннарны кӧр 
салып, суға кире сегірісклебіскеннер. Пір хозан тіпче:

— Тохтаңар, ооллар! Ӧлерге маңзырабаңар: мына па- 
ғалар пістеңӧк сидік чуртапча одырлар: кӧріңердек, олар 
пістең дее хорыхчалар.

ӰС ТІЛІМ ХАЛАС ПАЗА ПІР КАРАЛКА ХАЛАС
Пір кізін ің азыранары тың килібістір. Ол, пір тілім ха- 

лас садып алып, азыранып тоспин салған: ікінӌі тілім ха~ 
лас садып алып чіп салды, ам даа тоспады. Анаң ол ӱзінӌі 
тілім халас садып алып чід і—тоспадох. Аныц сооңда пір 
каралка халас садып алған. Аны чеендӧк, тос парған.

Андада ол кізі, хамағып сабынып, піди тіді:
— Эк, хайдағ мин алығбын! Ноға мин тикке ле анӌа 

кӧп тілім халас чіп салдым! Пастабох пір ле каралка халас 
чир полтырбын!

ПАБАЗЫНАҢ ООЛЛАРЫ
Пабазы оолларын ӱгретчен, ынағ чуртаңар тіӌең, че 

ооллары аның сӧзін испеӌеңнер. Андада пабалары, сыбырғы 
ағылдырып алып, аны оолларына пирген:

— Пу сыбырғыны сындырыңардах!
Ооллары, хайди даа кӱстензелер, аны сындыр пол- 

бааннар.
Анаң пабалары, сыбырғының паан систіп алыгі, пірер 

сырыпнаң сындыртхан.
Ал-алынӌа сырыптарны олар оой;сындырғлап салғаннар.
Анаң пабалары піди теен:
— Сірер андағохсар. Сынап ынағ чуртазаңар, сірерге 

пір дее кіз і сыдап полбас. Че, хырызып ала, чара-чара пол- 
запар, сірерге хайзы даа сыдап салар.

ВОЛГА ПАЗА ВАЗУЗА
Ах чирнің ӱстӱнде ік і пиӌе чуртаптырлар. Оларны Вол­

га паза Вазуза тіӌен полтырлар. Пірсінде ол пичелер сарыс 
сыхтырлар, оларнын хайзынып сағызы артых паза хайзы 
чахсы чуртир тіи.

Волга тіптір:
— Піс нимезін сарысчабыс, к іч іг нимес нобыс са. Са- 

рысчатханӌа, піди идең: таңда иртенӧк, ибдең сығып, чол 
параң. Андада хайзыбыс Хвалын хан чиріне пурун чидерін 
кӧрербіс.

Вазуза чаратхан. Че ол Волганы хаңыртып салтыр. Вол­
га узубысханда, Вазуза хараағызынох, ибдең сығара хонып, 
кӧні чолӌа Хвалын хан чирінзер чӱгӱр сыхтыр.

Иртенінде Волга турып кӧрзе, гіиӌезі парыбыстыр. Че 
ол, тың даа маңзырабин, позының чолынӌа парып, Вазуза- 
ны чидіп алтыр.

Вазуза хорых парган. Ам Волга аны хырызар тіп са- 
ғынған. Аннаңар ол, очы пиӌезі полыбызып, Волгадаң ал- 
данган. Волга аны позынаң хада Хвалын хан чирінзер апар- 
зын тіп сурынған. Волга, тарынмин, пиӌезін хада алып 
алтыр.

Волга суғ Осташков уездте Волго тіп аалның састығ 
чирлерінең пасталып ахча. Анда улуғ нимес хутух пар. Вол­
га ана ол хутухтан сығып ахча. Че Вазуза суғ, тізең, тағ- 
лардаң пасталча. Вазуза кӧні ахча, Волга, тізең, ибіре па­
рып ахча.

Часхызын Вазузада пус пурун хайыл парча, Волга суғ- 
да—орай арах. Че ол ік і суғ піріккен чирде, Волганың чал- 
бағы отыс хуласча, Вазуза, чалбах нимес, кічиӌек суучах 
ла полча. Волга Россия чирін прай тобыра ах парча. Аның 
узуны ӱс муң пір чӱс алтон пирста паза ол Хвалын (Кас- 
пийскай) талайға кире ахча. Часхыда суғ тазыбысса, аның 
чалбағы он ік і пирстаға читче.

ІКІ ХАРЫНДАС

Ік і харындас чол парғаннар. Парғаннар-парканнар, пір 
арыға читкеннер. Уғаа тың майых парып, арығ хазында пір 
ағастың алтында тынанып, узуп аларға тіп чадыбысханнар. 
Усхун киліп, кӧрзелер— хыриларында хайдағ-да тас чадыр. 
Ол таста ниме-де пазыл парған полтыр. Аны кӧріп, мындағ 
сӧстер хығырдылар:

— „П у тасты тапхан кізі арығ арали кӧп-кӧні кӱн сых- 
чаң чир саринзар алдыра парзын. Чолда ағын суғ ползр:ол 
суғны кизіп алзын. Анаң палалығ абаа учурир: абаның па- 
лаларын пылан алып, хылчаңнабин даа кӧні тағ чоғар чӱ- 
гӱрзін. Ол тағның ӱстӱнде тура турча, ана ол турада аның 
часказы табылар".

Харындастар, ол сӧстерні хығырып алып, сағысха тӱс- 
кеннер. Анаң кічии тіпче:

— Че параң хада. Арса, піс ол суғны кизіп тее алар- 
быс, аба палаларын ол тураа читіре апарып, анда часкабыс 
таа табарбыс.

Улуғ харындазы піди теен:
— Мин ол аба палаларын сӱрізіп парбаспын. Сағаа даа 

чаратпинчам.
— Хайдаң пілерзің, пу таста сын ма, тайма ба ниме 

пазыл парған. Аны хормачыланып таа пае салған поларлар. 
Че сынап пазылған ниме орта даа полза, хайди полӌаң? 
Арығӌа харааға читіре парарбыс, ол ағь?н суғны таппин, ас 
парзабыс чи зе? Анаң ол суғны тапсабыс таа, аны хайди 
кизіп аларбыс? Ол чалбах, табырах ахчагхан суғ полза чи? 
Сынап ол суғны кизіп тее алзабыс, абаның палаларын хай­
ди пылап алчаң за: ол пісті прай ӱве-чара тартып салар, 
часканы табар орнына піс анда ӧл халарбыс. Че хайди пол­
за, абаның палаларын пылап таа алзабыс, пір дее тохтабин, 
піс тағ чоғар чӱгӱр полбаспыс. Ағаа хоза, пу таста пазыл- 
биндыр: хайдағ часкаа учурирбыс піс ол турада? Сынап

пісті анда піске кирек чох часка сағыпча полза чи?
Очы харындазы теен:
— Мин сағынғаида, андағ нимес. Тик чнрдең андағ ни- 

мені таста паспасчыхтар. Мында прай пілдістіг пазылған 
ноза. Пастағызын: андар пар кӧрзебіс тее, хыял полбас. 
Ікінӌізін: сынап піс парбазабыс, пу сӧстерні пірее пасха кі- 
зі хығырып, позының часказына учурир, піске, тізең, пір 
дее ниме читпес. Ӱзінӌізін: сынап кіз і кӱстеніп істенмезе, 
чӱрекке дее чахсы пола чоғыл. Тӧртінӌізін: мині пірее ни- 
медең хорыхча тіп сағынмазыннар.

Ағаа улуғ харындазы піди нандырған:
— Мындағ кип чоох пар: улуғ часканы кӧрглеен к і­

з і—кіч ігн і дее чідір саладыр; паза мындағ кип чоох парох: 
тигірдегі турнаны тут пирем тібе, кӧгізекті холға тут- 
тыр пир.

Очызы пазох нандырча:
— Мин, тізең, піди некем—пӱӱрден хорыхса, арығзар 

парарға чарабас, паза мындағ кип-чоох гтарох: чатчатхан 
тастың алтына суғ даа ағар ба. Мпн сағынғанда, парарға 
кирек.

Очы харындазы пар сыххан, улии халған.
Очы харындазы арығ аразына кірерінең ағын суғ кӧр 

салған. Аны кизіп кӧрзе —чар хазында палалығ аба узупча. 
Аба палаларын чапчаң хаап алып, пір дее хылчаңнабин, кӧ- 
ні тағ чоғар ӱкӱс салған. Тағ ӱстӱне сых париғанда, ағаа 
удур чон килче. Хаңаа ағылып, аны андар одыртып алып, 
городсар апарып, анда хан ит салғаннар.

Ол пис чыл хан полған. Алтынӌы чылында аның чирін 
пасха хан чаалап алған. Ол ханның кӱзі артых полған, ан- 
наңар г.ородын чаалап алып, позын сӱрібіскен.

Позының городынан сӱрдірібізіп, очы харындазы пазох 
чорых чӧрібіскен, чӧріп-чӧріп, улуғ харындазынзар килген.

Улуғ харындазы ол туста аалда хызыхпин даа, пайыбнн 
даа чуртапчатхан. Харындастар тоғасханнарына тын ӧрін

парғаннар. Анаң полғаны ла позының чуртазын сағысха 
киріп чоохтаан.

Улуғ харындазы тіпче:
— Кӧрзең, мин сын чоохтаан одырыбын: мин пу ирткен 

чылларда амырнан, чахсы чуртап парғам, син чи, хан даа 
полған ползан, чобағны кӧгі кӧрдін.

Очызы ағаа піди нандырған:
— М ин анда арығзар, тағзар парғаныма хомзынмин- 

чам; сағам мин хомай даа чуртазам, ирткен чылларда чах­
сы ниме кӧрғем, син андағ даа ниме кӧрбеезің.

ПӰӰРНЕҢ ӦСКІ

Пӱӱр кӧрчетсе— хаялар ӱстӱнде ӧскі оттап чӧр. Андар 
чағын даа кірӌее чоғыл; анан пӱӱр ӧскее піди тіпче:

— Тӱзерӌіксің пеер, ӧскі: мында орын даа чахсы, от- 
тачан от таа артых.

Ӧскі ағаа нандырча:
— Пілчем мин, гтӱӱр, ноға син мині тағ идеғінзер хы- 

ғырчазың, син, минін харным ӱчӱн чобалбин, позын харны 
ӱчӱн чобалчазың.

ХАИДИ ПІР ИРЕН ХАСТАРНЫ ӰЛЕСТІРГЕН

Пір чох-чоос иреннің азы тоозыл парған, Хайдаң алуаң 
асты? Сағынып-сағынып, асты пигдең кілеп аларға чаратхан. 
Пиғзер хуруғ холлығ парбассың. Аннаңар ирен, хас тудып 
алып, аны хаарып алып, пиғзер парған. Пиг, хасты алып, 
иренге тіпче:

— Хазың ӱчӱн сині алғыстапчам. Че синің хазыңны 
хайди ӱлестірчеен пілбин турбын. Мына минің чоным—ип- 
чім, ік і оолғым, ік і хызым. Хайди аны прайзына тиңни ӱлес- 
тір пирем?

Ирен чоохтапча:
—  Мин ӱлестір пирем.—Пычах алыи алып, хастың па- 

зын кизіп, аны пиге пирче: —Пу ■ ибнің пазы син нооң за, 
хастын пазын сағаа пирем. — Анаң соон кизіп алып, пигнің 
ипчізіне пирче:—Син, тіпче, ибде одырадырзың, ибің кӧр- 
чезін, сағаа хустың соо. —Аның соонаң азахтарын кизіп, 
оолларына пирче:— Сірерғе, тіпче, азахтары—пабацарньш 
чолынӌа парарзар.— Хыстарына, тізен, ханаттарын кис пир- 
пен:—Сірер, тіпче, тӱрче ползох, ибіңердең учуғыбызарзар, 
мына сірерғе ханаттар. Че халғапын иозыма алып алам!

Іди чоохтанып, хасты прай гіозына алып алған.
Пиг хатхырып ала иренге ас таа, ахча даа пирген.
Пиғ чох-чоос иренге пір ле хас ӱчӱн ас, ахча пиргенін 

пір пай ирен истіп салған. Анац ол, пис хас хаарып алып, 
пиге апар пнрген.

Пиг тіпче:
— Алғыстапчам. Хайди полим? Минің ипчім, ік і оол- 

ғым, ік і хызым пар, прайзы алты кізібіс. Синің пис хазың- 
ны хайди прайзына тиң ӱлестірӌен зе?

Пай ирен, сағынып-сағынып, нір дее ниме сағын таап 
полбады.

Аннаңар пиг чох-чоос иренні хығыртхан. Анзы кил- 
генде, ағаа пис хасты алты кізее ӱлестірткен. Чох-чоос 
ирен, пір хазын алып, пиг ирепчее пирген.

— Амды сірер хаснаң хада ӱзӧлензер.— Паза пір хазын 
оолларына пирғен— Сірер, тіпче, ідӧк ӱзӧлеңзер. Ӱзінӌі 
хазын хыстарына пирген.— Сірер дее узӧлеңзер.— Че позы- 
на ік і хас алып алған:—Кӧрчезін,— тіпче,—піс ӱзӧлеңӧкпіс,— 
прай тин ӱлестірілді.

Пиг хатхыр салган, анан чох-чоос пренге пазох ахча, 
ас пирген. Пайны, тізен, сурібіскен.

ІКІ НАНӋЫ
Пірсінде арығ арали ікі нанӌы парчатхан. Іди чоох-чаах 

гіарчатханда, ағас аразынаң 'аба сығара хонған. Нануылар- 
ның пірсі ӱкӱс салған, ағас чоғар сығыгі алыгі, чазыныбыс- 
хан, ікінӌ ізі, тізең, турыбысхан. Хайди полӌаң? Анаң аңда- 
рыл парып, ӧлгеы кіз і полып, чирге чадыбысхан.

Аба, аның хыринзар пастыр киліп, аны чыстағлапча: 
к із і тынмин даа ысхан.

Аба сырайын чыстағлап кӧрген, ол пір дее хыймыра- 
бинчатханда, аба аны ӧліғ тіп сағынған. Анаң хыя пасты- 
рыбысхан.

Аба парыбысханда, гіаяғы нанӌызы, ағастаң тӱзіи, хат- 
хырча:

— Синін хулааңа аба ниме сыбырады?
— Хорғыстығ туста арғыстарын тасти чӱгӱрібісчеткен 

кізілер, хомай кізілер полӌаңнар тіп чоохтаан мағаа ол аба.

ДУБ ПАЗА ХУЗУХ АҒАЗЫ
Кирі дуб позының ӱренін хузух ағазының алтьіна тӱ- 

зірібіскен. Аннаңар хузух ағазы дубха піди теен:
— Синің салааларың алтында чи орын чоғыл ба? Ӱре- 

ніңні ноға андар тӱзірбинчезің? Мында мағаа позымның даа 
салааларына тар полча. Мин позым даа хузухтарым чирге 
тастир чоғылбын, мин оларны кізілерге пирчем.

— Мин ікі чӱс чыл чуртап- 
чам,— нандырған дуб,— ол ӱрен- 
нең ӧскен дуб анӌох чыл чуртир.

Хузух ағазы, ол сӧстерге 
тың тарыныбысхан, анаң піди 
теен:

— Минін, пӱрлерім синің 
дубычағыңны туу нас саларлар, 
анда да ол ӱс тее кӱн чуртабас.

Дуб ағаа пір дее тапсабаан, 
че позының оолғына табырах 
ӧс теен.

Дуб урені чарылған. Кічиӌек 
чилегезінең чнрге ілініп алып, 
пӱріӌектерінең чоғар ӧс сыххан.

Хузух агазы, тізең, ағаа кӱн харағын пирбин аны туу 
пае саларға кӱстенген.

Че чиит дуб ӧзерін не ӧсче, хузух ағазының салаала- 
ры алтында ӧзіп, кӱстіг польібысхан.

Чӱс чыл иртіп парған. Ӧсчеткен дуб, тізең, парбах са- 
лааларын чая тастап, тигірге читіре ӧскен.

б і



ИРЕН ПАЗА СУҒ ЭЭЗІ

Пір ирен палтызын суға тӱзірібіскен; чобағда чар ха- 
зында одырып, ылғап сыххан.

Суғ ээзі, аның ылғапчатханын истіп, аны тың аяп пар- 
ған. Суғ тӱбінең алтын палты ағыл киліп сурча.

— Пу синің палтың ма?
Ирен тіпче:
— Чох, мини нимес.
Суғ ээзі пазох пір кӱмӱс палты сығар килген:
Ирен тіпче:
— Мннің палтым нимес.
Анаң суғ ээзі анын палтызын сығар килген.
Ирен ӧрін парған:
—  Мына мынзы миніц палтым.
Чойланмаан ӱчӱн, суғ ээзі ағаа ӱс палтыны прайзын 

сыйлап пирген.
Ибғе киліп, ирен хонӌыхтарына ол палтыларны кӧзідіп, 

хайди полғанын прай чоохтап пирген.
Анаң паза пір ирен ідӧк идерғе сағына тартып алған: 

суғ хазынзар парып, палтызын ӧн?тін суға кире тастабы- 
зып, чар хазында одырып, ылғап сыххан.

Суғ ээзі, алтын палтызын сығар киліп, сурған:
— Пу палты сини бе?
Ирен, ӧрін парып, хысхырған:
— Мини, мини!
Суғ ээзі ағаа алтын даа палтыны, позынын даа палты­

зын пирбеен. Чойланмазын паза.

ЧАРХАНАТ
Хачан-пурунда хустарнан аннарныц аразында улуғ чаа 

полтыр. Чарханат анзыларына даа, мынзыларына даа х о  
зылбаан. Хайзылары ла азар ни тіп сағыпчатхан. Пастагі

хустар аңнарны сох париғаннар, анац чарханат, хустарға 
хозылып, оларнаң хада у чух чӧрчең, позьш „мин хуспын“ 
тіӌең. Че соонаң аңнар хустардаң азып париғаннарында, 
чарханат аңнарға хозыл гтарған. Ол аңнарға позының тісте- 
рін, азахтарын, имчектерін кӧзіткен. „Кӧріңер,— теен,— мин 
аңмын, аңнарға хынчам“ .

Ол чаада соонда хустар чиңеннер. Андада чарханат 
пазох хустарға хозыларға иткен, че хустар аны хыя сӱрі- 
біскеннер.

Паза аңнарға даа хозылӌаң оңдай чох полған. Ана ол 
тустаң пеер чарханат подвалларда, ағас кӱңӱрлерінде чур- 
тапча, аар-пеер учух гіарарға итсе, пӱрӱңкі полыбысса ла 
учухча. Ана ол сыынаң аңнарға даа, хустарға даа хозыл- 
бинча.

